
2020 йил 25 январдан чиқа бошлаган       

Давоми 3-бетда

Давоми 4-бетда

Давоми 2-бетда Давоми 5-бетда Давоми 2-бетда

Давоми 3-бетда

20 август – тадбиркорлар куни тараққиёт йўли

Жамиятимизнинг янги қиёфаси

Агар биздан расмий яшаш манзилимизни ёзиб юбориш сўралса, 
унга, албатта, ўзимиз рўйхатда турган маҳалламиз номини ҳам 
қўшамиз. Ҳеч ўйлаб кўрганмизми: аслида бу нимани англатади?
Мамлакатимизда тўққиз ярим мингга яқин маҳалла фуқаролар 
йиғини бор. Ўзбекистонда ҳеч ким маҳалладан айро яшамайди. 
Ҳар ким қайсидир маҳаллага тааллуқли. Ҳар бир кун, бахт 
ҳам, қайғу ҳам маҳалла билан кечади. Мана шу манзаранинг 
ўзиёқ юртимизда маҳалла институти халқимиз ҳаёти яхши 
ёки ёмон томонга ўзгариш объекти эканини билдиради. Яшаш 
манзилимизга МФЙ номи қўшилиши эса ижтимоий-маънавий 
томондан ҳар бир фуқаронинг жамиятга дахлдорлигини 
англатади.

инсон қадри учун

ВА¯тни ¯ис¯Артириб, 
¯улАй мАнзилгА 

АйлАнгАн мАркАзлАр
Таниқли ҳажвчи Ориф Фармоннинг “Навбати билан” номли 
ҳажвий ҳикояси бор. Унда асар қаҳрамони бир кунда бир нечта 
навбатларга дуч келади. Дастлаб автобусга навбати билан чиқади, 
кейин навбатда туриб чипта сотиб олади, бекатга ҳам навбат 
билан тушади. Сигарет чекмоқчи бўлади, ёнида гугурти йўқ. Шу 
атрофдаги озиқ-овқат дўконига киради, қараса, яна бир қанча 
харидор навбатда турибди. Битта гугурт олгани ҳам навбатга 
тураманми, деб сотувчига пул узатади, лекин харидорлар уни 
навбатга туришга мажбур қилади.

янгича ёндашувлар

Ер ХАтлОВи ОХирги мАртА 
¯АЧОн ªткАзилгАн? 

Ернинг ҳисобини аниқ юритиш ва самарали фойдаланиш 
қишлоқ хўжалиги, тадбиркорлик, ишлаб чиқариш, қурилиш, 
геология каби кўплаб соҳалар учун жуда муҳим. Шу жиҳатдан 
олганда, бугунги кунда республикамизда ҳар бир қарич ер 
халқимизга манфаат келтиришини таъминлаш юзасидан 
амалга оширилаётган ишлар диққатга сазовор.

таълим одимлари

Қишлоқда тонг отди. Ҳар бир янги кун аёлларнинг 
уй юмушларига уннаши билан бошланади. Баъзан у 
ер-бу ерда куймаланган болалар оналарини саволга 
кўмади. Ўйинга андармон бўлиб, кўчага улоққан 
жажжи қалблардаги ҳайрат эътиборсиз, олам ва одам 
ҳақидаги ўнлаб саволлар жавобсиз қолаверади...
Қуёш уфққа бош қўйиб, кун ниҳоясига етгач, болалар 
ўйиндан чарчаган кўйи апил-тапил овқатланадию, 
ухлаб қолади. Яна тонг отади. Кечаги манзара яна 
такрорланади. Кунлар бир зайлда ўтиб бораверади...

   муло¿отдан муло¿отгача:

¯АнДАй ЯнгиликлАр 
АмАлиЁтгА киритилДи? 

Кредит ва ер ажратиш, 
солиқ, транспорт 
логистикаси, экспорт, 
зарур инфратузилма — 
булар кичик бизнес ва 
хусусий тадбиркорликни 
ривожлантиришга 
хизмат қилувчи энг 
муҳим омиллар. 
Шу билан бирга, 
соҳа вакилларини 
қийнайдиган 
масалалар ҳам шу 
йўналишларга дахлдор. 
Айнан шу нуқтаи 
назардан, давлатимиз 
раҳбарининг 
тадбиркорлар билан 
юзма-юз, самимий 
суҳбатлашиши, фикр 
алмашиши, улар 
фаолиятидаги муаммо 
ва камчиликларга 
шахсан қизиқиб, ечим 
топиб бераётгани 
жуда эътиборга молик 
жиҳатдир. 

“а³лвой”билим тАШиЁтгАн

тЕкШируВлАр сОни 
кЕскин кАмАйтирилДи

СОҲА вАКиллАриНи эНг КЎп 
БЕзОвТА ҚилАДигАН ОМиллАрДАН 

Бири ШУ эДи
Тадбиркорлар билан анъанавий очиқ мулоқот юқори 
самарадорлиги билан алоҳида ажралиб туради. Чунки айнан 
шундай учрашувлар сабаб кўп йиллардан буён ҳал бўлмай 
келаётган муаммоларга ечим топиляпти. Соҳа вакилларига янги 
имкониятлар эшиги очиляпти. Яъни очиқ мулоқотлар якуни 
бўйича давлат раҳбарининг тегишли қарори қабул қилиниб, 
мулоқотда кўтарилган юзлаб масалаларни ечиш бўйича 
топшириқлар, “Йўл харита”лари белгиланмоқда.

Ўтган икки йилда ўтказилган очиқ 
мулоқотларда тадбиркорлардан келиб 
тушган 27 мингдан ортиқ таклиф ва 
мурожаат буларга асос бўлди. Жумла-
дан, ўтган йилги учрашувда билдирил-
ган таклиф ва муаммолардан келиб 
чиқиб, унда белгиланган вазифаларни 
амалга ошириш бўйича “Йўл харитаси” 
тасдиқланди. 

“Йўл харитаси” билан Тадбиркорлик 
субъектларининг ҳуқуқлари ва қонуний 
манфаатларини ҳимоя қилиш бўйича 
вакил — бизнес омбудсманга ҳам бир 
неча вазифа юклатилди. Улардан бири 
тадбиркорларнинг банк ҳисобрақами-
даги пул маблағлари дахлсизлигини 
таъминлаш вазифасидир. 

Тадбиркорлик субъектлари банк ҳи-
собрақамларидан қонун ҳужжатлари-
да белгиланмаган тартибда пул олиб 
қўйиш ёки ортиқча ундирилган маб
лағларини ўз вақтида қайтармаслик 

 ҳолатлари учраб турар эди. Ушбу маса-
лалар судларга даъво ариза ёки давлат 
органларига тақдимнома ва хулосалар 
киритиш йўли билан ҳал этиларди. 

Бундай ҳаракатларни содир этган 
мансабдорларнинг жавобгарлиги қонун-
чиликда очиқ қолаётганди. Шу сабабли, 
жорий йилнинг май ойида “Ўзбекистон 
Республикасининг айрим қонун ҳужжат-
ларига тадбиркорларнинг банк ҳисобва-
рақларидаги пул маблағлари дахлсизли-
гини таъминлашга қаратилган қўшимча 
ва ўзгартиришлар киритиш тўғрисида”ги 
қонун қабул қилинди.

Мазкур қонун тадбиркорлик субъект
лари банк ҳисобрақамларидаги пул 
маблағлари дахлсизлигини таъмин-
лаш ҳамда давлат, ҳуқуқни муҳофаза 
қилиш ва назорат органлари мансаб-
дор шахслари масъулиятини ошириш-
га хизмат қилади.

дахлдорлик

кЕЧАги нАтиЖАлАр — 
бугун тАриХ

улар энди бизни ¿они¿тирмайди

Тараққиёт ва юксак ривожланишга эришган давлатлар 
тажрибасига кўра, ҳар бир халқ ўз олдига улуғ ва истиқболли 
мақсадларни қўйиши ҳамда уни амалга ошириш салоҳияти 
билан жаҳон ҳамжамиятида муносиб ўрин эгаллайди. 
Давлатимиз ҳам бугун ўз тарихининг ана шундай масъулиятли 
чорраҳасида турибди.

Халқчил ва демократик тамойил-
ларга асосланган янги Ўзбекистон 
давлати, эркин фуқаролик жамияти-
ни барпо этар эканмиз, аввало, маз-
кур мақсад йўлида давлат ва жами-
ятнинг сиёсийҳуқуқий пойдеворини 
янада мустаҳкамлаш, мамлакатни 
модернизация қилиш, бу жараён-
да жамоатчилик назоратини кучай-
тиришга қаратилган кенг кўламли 
демок ратик ислоҳотларни жадал 

амалга ошириш талаб этиляпти. Шу 
боис, демократиянинг асосий талаби 
бўлган инсон ҳуқуқлари ва қонуний 
манфаатларини сўзсиз таъминлаш 
билан бир қаторда, инсониятнинг 
бебаҳо бойлиги бўлган тинчлик ва 
барқарорликни мустаҳкамлашга энг 
муҳим вазифа сифатида аҳамият 
қаратмоқ лозим.

Дўкондан ташқарига чиқиб, сига-
рет чекиб турса, қадрдон дўсти келиб 
қолади. У билан гаплашяптию, хаё-
ли яна навбатларда бўлади. Хайрла-
шаётиб, дўстининг тезтез кўришиб 

 турайлик, узоқлашиб кетмайлик, де-
ган таклифига “Майли, навбати би-
лан кўришиб турамиз”, дейди ва кул-
гига қолади. 

Ваҳоланки, ўтган йиллар давомида 
геодезия, картография ва кадастр соҳа-
сида қатор муаммолар тўпланиб қолган 
эди. Охирги марта мамлакатимизда ер 
хатлови 40 йил олдин ўтказилгани, қиш
лоқ хўжалиги ерларини ажратиш тар-
тиби эса 22 йил аввал қабул қилингани 
бунинг яққол тасдиғидир.  

Президентимиз 2020 йил 21 июль 
куни ер ҳисоби ва давлат кадастр-
ларини тўлиқ шакллантириш, соҳага 
рақамли технологияларни жорий этиш 

 масалалари бўйича ўтказган йиғи-
лишда ушбу масалаларга ечим топиш 
давр талаби эканини қайд этганди. Му-
тасаддилар олдига кадастр идорала-
рининг энг асосий вазифаси ер ҳисоби 
ва балансини юритиш бўлиши керакли-
ги, йил якунига қадар ер тури, контури, 
чегараси ҳамда фойдаланувчиси ҳақи-
даги маълумотлар жамланган ахборот 
тизимини ишга тушириш вазифаси ҳам 
қўйилган. 

сизнинг ¿ишло¢ингизга ³ам бордими?

Давоми 5-бетда

иЖтимОийлАШуВ 
²ОДисАси

Бошланиши 1-бетда

Бошланиши 1-бетда

инсон қадри учун

Марказда келгусида кадастр агентлиги, бошқа 
вазирлик, қўМиталар, корхона ва ташкилотлар 
раҳбар ходиМлари ҳаМда Мутахассисларини 
қайта тайёрлаш баробарида, уларнинг 
Малакасини оширишга бўлган эҳтиёжини 
аниқлайди. шундан келиб чиқиб, тасдиқланган 
жадвал асосида Мутахассислар қайта 
тайёрланади.

янгича ёндашувлар

Буни қарангки, шу куни йигит севган 
қизини кинога таклиф этган бўлади, 
бироқ навбатда туриш ташвишлари 
билан андармонлиги учун буни уну-
тади. Учрашганларида қиз ундан ўп-
калайди. Шунда хаёли паришон йигит 
севгилисини юпатаман деб, яна “қо-
вун туширади”, яъни навбати билан 
кинога тушишларини айтади. Қиз эса 
мендан бошқаси билан ҳам юрасизми, 
деб роса ранжийди. Шу ернинг ўзида 
икковлари навбати билан йиғлаб оли-
шади, кейин эса навбати билан кули-
шади…

Фикримизни ҳажвий асардан бош
лаганимиз бежиз эмас. Чунки ҳақиқа-
тан, шўро тузуми даврида навбатга 
туриш, навбат келишини кутиш энг 
оғриқли нуқталардан бири эди. Ўтган 
асрнинг етмишинчисаксонинчи йилла-
рида автомашина сотиб олиш ҳаммага 
ҳам насиб қилавермасди. У пайтда 
фақат бир неча русумда автомашина-
лар ишлаб чиқарилар ва уларни харид 
қилиш учун райижроқўмга навбатга ту-
риларди. Қачонки, ойлар, йиллар ўтиб, 
навбат келгач, райижроқўм қарори би-
лан машинани фуқарога сотишга рух-
сат бериларди.

Ёки қишлоқларда уйжой қуриш 
учун ер участкаси, шаҳарларда эса 
кўп қаватли уйлардан квартира сотиб 
олишда ҳам худди шу тартиб қўллани-
ларди. Самолётга, поездга, автобусга 
чипталарни сотиб олишда ҳам узун-
данузоқ навбатларда туришга тўғри 
келарди. Талабалик йилларимизда, 
айниқса, янги йил байрами арафасида 
қишки таътил учун Тошкентдан вило-
ятларга кетишда чипта олиш ниҳоятда 
мушкул эди.

Бундай мисолларни яна ўнлаб кел-
тириш мумкин. Мустақиллик йиллари-
да бу долзарб муаммолар биринкетин 
ўз ечимини топа бошлади. Қишлоқлар-
да одамларга уй қуриш учун минглаб 
гектар ер ажратиб берилди, коттеж 
типидаги намунали уйлар, шаҳарлар-
да ҳам кўп қаватли бинолар қуриш 
кўлами учтўрт баробар кенгайди, 

Дарҳақиқат, иқтисодий ислоҳотлар 
ривожланишини ҳисобга олиб, табиий 
ва хўжалик ресурсларидан оқилона 
фойдаланиш, уларни муҳофаза қи-
лишнинг бошқариш тизимини тако-
миллаштириш, ҳудудлар салоҳиятини 
маж муавий таҳлил этиш ҳамда баҳо-
лаш бугунги куннинг энг зарур масала-
ларидан бири ҳисобланади.

Бозор иқтисодиётининг асосий эле-
ментларидан бўлган кадастр тизими 
эса ривожланишнинг асосий тамо
йиллари ва мазмунига мос келиши би-
лан ислоҳотларни чуқурлаштиришда 
муҳим роль ўйнайди.

Янги Ўзбекистоннинг тараққиёт 
стратегиясида  кўчмас мулкка бўлган 
ҳуқуқларнинг давлат реестридаги очиқ 
маълумотлар таркибини белгилаш, 
улар асосида оммавий геопортални 
жорий этиш ҳамда маълумотларни 
Миллий геоахборот тизими орқали 

янги  мавзелар бунёд этилди. Сўнгги 
йилларда 300 мингта, жорий йилнинг 
ўзида эса 90 мингта, 2030 йилгача 1 
миллион хонадонли биноларни бун
ёд этиш кўзда тутилгани ва бу мақ-
сад учун 15 миллиард доллар маблағ 
йўналтирилиши масалага қанчалик 
катта аҳамият қаратилаётганидан да-
лолат беради. 

Бугун “Халқ давлат идораларига 
эмас, давлат идоралари халққа хиз-
мат қилиши керак”, деган тамойил 
амалда. Шу пайтгача одамлар уйжо
йига кадастр қилдириш, янги фирма-
нинг таъсис ҳужжатларини рўйхатдан 
ўтказиш, лицензия, фуқаролик пас
порти, ҳайдовчилик гувоҳномасини 
олиш, фарзандини боғчага бериш 
каби хизматлардан фойдаланиш учун 
ўнлаб ташкилот ва муассасалар эши-
гида сарғайиб, қимматли вақтларини 
беҳуда сарфларди. Банк ёки солиқ 
идораларига киришдаги қийинчилик
ларни айтмаса ҳам бўлади. Эшик 
тагида қўриқлаш хизмати ходимлари 
ҳар бир мижоздан фуқаролик пас
портини кўрсатишни талаб қилар, йўқ 
бўлса, киришга рухсат этилмасди. 
2017 йилдан давлат хизматлари мар-
кази ва унинг вилоят, шаҳар, туман 
бўлимлари ташкил этилди. Фуқаролар 
юқорида санаб ўтилган ўнлаб хизмат-
ларни шу ернинг ўзида ҳал қилиш им-
кониятига эга бўлди.  

“Фуқаролар эмас, ҳужжатлар ҳара-
катланади” тамойили асосида фао-
лият юритаётган Давлат хизматлари 
марказлари халқимиз учун самарали 
хизмат кўрсатмоқда. Президентнинг 
2021 йил 24 июлдаги “Давлат хизмат-
лари кўрсатиш инфратузилмасини та-
комиллаштириш ва аҳолининг давлат 
хизматларидан фойдаланиш имкони-
ятларини кенгайтириш чоратадбирла-
ри тўғрисида”ги фармонига мувофиқ, 
бу тизимни янада ривожлантиришга 
қаратилган 20222026 йилларга мўл-
жалланган Миллий стратегия қабул 

қилинди. Унда қайд этилишича, ўтган 
беш йилда 207 та Давлат хизматлари 
маркази ва уларнинг 141 та филиали 
орқали 42 миллиондан ортиқ хизмат 
кўрсатилган.

Давлат идоралари томонидан фуқа-
ролар ва тадбиркорлардан жами 73 та 
ҳужжат ҳамда маълумотномани талаб 
қилиш амалиёти бекор қилинди. Ҳи-
собкитобларга кўра, йилига 20 мил-
лиондан ортиқ аҳоли ортиқча қоғозбоз
ликдан озод бўлди, идорамаидора 
сарсон юришининг олди олинди. Яра-
тилган қулайликлардан яна бири қа-
ерда доимий рўйхатдан ўтганлигидан, 
қаерда яшашидан қатъи назар, аҳоли, 
тадбиркорлар ўзлари учун қулай ва 
яқин бўлган исталган жойда давлат 
хизматлари марказига мурожаат эти-
ши мумкин.

Давлат хизматлари марказлари-
дан 50100 километр узоқ ҳудудларда  
138 та филиал очилди. Олис ва чекка 
ҳудудларда яшовчи фуқароларга ен-
гиллик ва қулайлик яратиш мақсадида 
сайёр давлат хизматлари, эшитиш ва 
нутқида нуқсони бор фуқароларга сур-
до таржимон хизмати ҳам йўлга қўйил-
ди. Давлат хизматлари марказларига 
ташриф буюрувчилар учун кутиш зал-
лари, электрон навбат тизими, ахборот 
киосклари, ўзўзига хизмат кўрсатиш 
ва саломатлик бурчаклари, болалар 

ўйин майдончалари, бепул интернет 
жойи доимо шай.

Наманган шаҳар Давлат хизматла-
ри маркази 2017 йил 12 декабрда рес
публикада намуна тарзида биринчи 
бўлиб очилган. Дастлаб хизмат тур-
лари сони 35 та бўлган, ҳозирда 300 
га яқин. Бундай хизматларга навбат 
кутиш вақти Наманган шаҳрида ками 
20 дақиқа, кўпи 1 соат, туманларда эса 
жами 1020 дақиқа. Тиғиз навбатлар 
асосан, вилоят марказида эрталаб 
соат 9:00 дан — 14:00 гача кузатилади. 
Тушликдан кейин деярли навбат йўқ. 
Кўпроқ вақт кетадигани кадастр, тад-
биркорлик йўналишлари, ҳайдовчилик 
гувоҳномаси ва хорижга чиқиш паспор-
ти, субсидия, ками электрон рақамли 
имзо олиш, боғчага онлайн навбатга 
қўйиш, санаторийларга йўлланма бе-
риш ва ҳоказо. Никоҳ тузишни расмий-
лаштириш муддати эса бир ой. 

Наманган шаҳрида ҳайдовчилик 
гувоҳномаси, шахсни тасдиқловчи 
IDкарта ва хорижга чиқиш паспортини 
ягона дарчада, битта бинода алмашти-
риш имконияти бор. Жорий йил яку-
нига қадар барча туманлар IDкарта 
ва хорижга чиқиш паспортларини чоп 
этиш аппаратларига эга бўлади. Дар-
воқе, яқинда Янги Наманган туманида 
кўзи ожизлар учун брайль алифбоси 
асосидаги хизматлар жорий қилинди. 

Қолаверса, илгари олий ўқув юртла-
рига ҳужжат топшириш учун пойтахтга 
ва бошқа вилоятларга атайин бори-
ларди, анча пул ва вақт сарфланарди. 
Иш дарров битса яхши, аммо бирор 
камчилик топилса, яна овора бўлиб, 
қайта боришга тўғри келарди. Давлат 
хизматлари марказлари ишга тушгач, 
абитуриент елкасига офтоб тегди. У 
уйидан туриб, ҳужжатларини онлайн 
тартибда жўнатади. Ўқишга кириш ва 
давлат имтиҳонларига тайёргарлик 
учун хотиржам шуғулланишдан асло 
ажралмайди. Ҳа, буларнинг бари ин-
сон қадри учун!

Шу ўринда қайд этиш жоиз, банк, 
солиқ идоралари кейинги йилларда 
туб ўзгаришларга юз тутди. Биринчи 
галда, иқтисодиёт идоралари бино-
ларининг қайтадан реконструкция қи-
лингани, банкоматлар ўрнатилгани, 
онлайн усулдаги замонавий хизматлар 
жорий этилгани фуқаролар учун зарур 
қулайликлар яратди, буни эътироф 
этмаслик инсофдан эмас. Лекин ҳали 
камчилик ва муаммолар борлигидан 
ҳам кўз юмиб бўлмайди. Бугун ҳам қис-
ман банк, солиқ идораларида мижоз-
ларнинг навбат кутиб ўтирганига гувоҳ 
бўласиз. Ёки давлат автомобиль на-
зорати идораларида транспорт воси-
таларини рўйхатдан, техник кўрикдан 
ўтказиш, уларга давлат рақамларини 
олиш, давлат хизматлари марказида 
эса ҳайдовчилик гувоҳномаларини 
алмаштириш ва бошқа хизматларни 
амалга ошириш учун, оз бўлсада, нав
батлар мавжуд.

Маълумки, жорий йил май ойидан 
бошлаб янги таҳрирдаги Конституция
миз кучга кирди. Аввало, алоҳида 
таъкидлаш лозимки, янгиланган Конс
титуция лойиҳасини тайёрлашда сиё-
сатчилар, иқтисодчилар, депутатлар, 
тадбиркорлар, зиёлилар, фермерлар, 
ёшлар, хотинқизлар, нуронийлар, бир 
сўз билан айтганда, халқимизнинг бар-
ча қатлами вакиллари икки юз мингдан 
ортиқ таклифмулоҳазалари билан 
фаол иштирок этди. Бундан ташқа-
ри, энг тараққий этган давлатларнинг 
илғор тажрибалари, миллиймаъна-
вий қадриятларимизни уйғунлаштир-
ган ҳолда ҳам шаклан, ҳам мазму-
нан бойи тилган мукаммал Бош қонун 
лойи ҳаси тайёрланди. Унда ижтимоий 
адолат ва бирдамлик принциплари, 
инсон ҳуқуқ ва эркинликларини ҳимоя 
қилишнинг мутлақо янги механизмла-
рини назарда тутувчи конституциявий 
асослар мустаҳкамланди. 

Иккинчидан, уни ҳаётга татбиқ 
этишдан олдин шу йил 30 апрель куни 
яна бир карра умумхалқ муҳокамаси-
га қўйилди ва сайловчиларнинг тўқсон 
фоиздан ортиғи ёқлаб овоз берди. 
Умумхалқ референдуми арафасида 
маҳаллаларда, корхона, ташкилот ва 

муассасаларда маънавият тарғи-
ботчиси сифатида қатнашдим. Амин 
бўлдимки, халқимизнинг тафаккури 
бундан бешўн йил бурунги даража-
дан кескин ўсган. Бефарқлик, лоқайд
лик аломатларини сезмадим. Аксин-
ча, давра суҳбатлари, мулоқотлар 
баҳсмунозараларга бой тарзда кечди.

Хусусан, маҳаллабай, хонадонбай 
ишлаш тизими жорий этилганидан, 
давлат идораларининг раҳбарлари 
халқ ичига кириб бораётганидан, анча 
йиллардан буён ҳал бўлмай келаётган 
ижтимоийиқтисодий муаммолар ти-
зимли равишда ечим топаётганидан, 
“Обод қишлоқ”, “Обод маҳалла” дас
турлари доирасида бажарилаётган 
йирик кўламдаги ишлардан, “Темир 
дафтар”, “Аёллар дафтари”, “Ёшлар 
дафтари” асосида аҳолининг кам таъ-
минланган қисми, ногиронлар, ёлғиз 
қариялар манзилли равишда ижти
моий ҳимоя қилинаётганидан беҳад 
мамнун эканини билдирди. Шу билан 
бирга, иқтисодий буҳронлар, озиқовқат 
хавфсизлиги, экологик муаммолар, 
этник низолар кучаяётган бугунги гло-
баллашган даврда ватанимизда тинч-
ликосойишталикни барқарор сақлаш, 
миллатлараро тотувликни янада мус
таҳкамлаш, тадбиркорликни ривож
лантириш, таълим сифатини тубдан 
ошириш зарурлигини ҳам эътироф эт-
дилар. Улар қуйи тизимдаги вазиятдан 
эртаю кеч хабардор куйинчак сектор 
раҳбарларидан, маҳаллалардаги ҳоким 
ёрдамчилари, хотинқизлар фаоли ва 
ёшлар етакчиларидан миннатдор.

Учрашувларда мамлакатимизда 
тадбиркорликни ривожлантириш, қўл-
лабқувватлашга оид самарали ис-
лоҳотлар ўз натижасини бераётгани, 
жумладан, охирги беш йилда вилоят-
да ишлаб чиқариш корхоналари сони 
15 мингтага кўпайиб, жами 32 мингта-
га, хусусий бизнес томонидан ишлаб 
чиқарилган маҳсулотлар ҳажми 1,6 
баробар ўсиб, 8,3 триллион сўмга етга-
ни, яқин йилларгача дотацияда бўлган 
Наманган ҳозирга келиб, барқарор да-
ромадли, саноати ривожланган, маҳ-
сулотларини дунёнинг ўнлаб давлат-
ларига экспорт қилаётган истиқболи 
порлоқ вилоятга айлангани ғуруриф-
тихор билан тилга олинди.

Сўзимизни ҳазрат Алишер Навоий-
нинг барчамизга таниш қуйидаги ҳик-
мати билан якунламоқчимиз: 

Одамий эрсанг, демагил одами,
Ониким йўқ, халқ ғамидин ғами. 
Дарҳақиқат шундай, бугун эл фа-

ровонлиги, юрт тинчлиги, Ватан рав-
нақини ўйламайдиган, буни ўзининг 
муқаддас бурчи деб санамайдиган, 
эзгу мақсад йўлида жонбозлик, фидо
йилик кўрсатмайдиган давлат идора-
лари раҳбарларига орамизда ўрин йўқ. 
Зеро, халқ давлат идораларига эмас, 
давлат идоралари халққа хизмат қили-
ши шарт ва зарур!

 Комилжон ФАЙЗИЕВ, 
журналист 

жисмоний ва юридик шахсларга тақ-
дим этиш тартиби ишлаб чиқилиши 
қайд этилган. Шу мақсадда тақдим 
этилган давлат кадастрлари маълу-
мотлари асосида янги интеграциялаш-
ган географик ахборот тизими ишга 
туширилиб, ер майдонларининг элек-
трон хариталари яратилди. Ушбу база 
бугунги кунда вазирликлар, давлат 
қўмиталари, маҳаллий ҳокимликлар, 
солиқ органлари, юридик ва жисмоний 
шахслар учун зарурий маълумотларни 
олишга хизмат қилаётир. 

Соҳани тубдан ислоҳ қилиш мақса-
дида Кадастр агентлигининг Тошкент 
геодезия ва картография коллежи ту-
зилмасида юридик шахс мақомига эга 
бўлмаган Кадрларни қайта тайёрлаш 
ва улар малакасини ошириш маркази 
ташкил этилди.

Орттирилган кўп йиллик тажриба 
ва йиғилган материалларни ўрганиш 
натижалари, соҳага янги стандарт-
лар жорий этилиши асосида давлат 
кадаст рларини яратиш ҳамда юритиш-
нинг нормативҳуқуқий базаси ташкил 

этилди. Ушбу нормативҳуқуқий база 
ҳамда соҳадаги ўзгаришлар Кадастр 
агентлигида кадрларни тизимли ра-
вишда қайта тайёрлаш ва малакасини 
ошириш ишларини ташкил этиш зару-
ратини юзага келтирди.

Ана шу мақсадда масъул вазирлик, 
қўмита ҳамда идораларнинг раҳбарла-
ри ва мутахассисларининг ер тузиш, 
геодезия, картография, топография, 
давлат кадастрлари соҳасида малака-
сини ошириш, қайта тайёрлаш, амал-
даги нормативҳуқуқий ҳужжатларни 

етказиб бериш ва услубий ёрдам кўр-
сатиш борасида тизимли ишлар амал-
га оширилмоқда.

Марказда тингловчиларнинг ер ре-
сурслари, геодезия, картография ва 
давлат кадастрлари соҳаларини бош
қаришдаги касб маҳоратини ошириш 
ҳамда замонавий билимларни эгал-
лашлари учун барча шароит яратил-
ган. Ўқув ишлари ҳар икки йилда қайта 
ўтказилади.

Давлат кадастрларининг барча 
йўналишлари бўйича кадрларни тайёр-

лаш ишларини такомиллаштириш мақ-
садида ўқув жараёнига олий таълим 
муассасалари профессорўқитувчила-
ри, соҳада кўп йиллик амалий тажри-
бага эга мутахассислар, маслаҳатчи 
ва экспертлар жалб этилади.

Малака ошириш курслари тинглов-
чилари учун ўқишнинг барча даври-
да уларнинг асосий иш жойи бўйича 
эгаллаган лавозими ва ўртача иш ҳақи 
сақланган ҳолда олиб борилади. 

Жорий йил 22 февралда Кадастр 
агентлиги томонидан тизимда  фаолият 

юритаётган мутахассисларнинг 2023 
йилда ташкил этиладиган бирламчи 
малака ошириш курсларига буюртма 
тасдиқланди. 

Ушбу буюртмага мувофиқ, Кадастр 
агентлиги, Давлат кадастрлар пала-
таси ва ҳудудий бошқармалар ҳамда 
тизим ташкилотларидан соҳавий йўна-
лишлар бўйича 1 минг 576 мутахас-
сис малакасини ошириш буюртмала-
ри  шакллантирилиб, улар асосида 8 
йўналиш бўйича тегишли ўқув курсла-
ри дастури ишлаб чиқилди. 

Марказда келгусида Кадастр агент-
лиги, бошқа вазирлик, қўмиталар, кор-
хона ва ташкилотлар раҳбар ходим-
лари ҳамда мутахассисларини қайта 
тайёрлаш баробарида, уларнинг ма-
лакасини оширишга бўлган эҳтиёжини 
аниқлайди. Шундан келиб чиқиб, тас-
диқланган жадвал асосида мутахас-
сислар қайта тайёрланади.

Шунингдек, соҳага тааллуқли олий 
ўқув юртларининг ишлаб чиқаришда 
филиалларини ташкил этиш, амалий 
ва назарий ўқув дарсларини ўтказиш 
режалаштирилмоқда. Айни шу мақсад-
да хорижий мамлакатлар ва халқаро 
ташкилотлар билан ҳамкорликда ти-
зимни такомиллаштиришга қаратилган 
лойиҳалар амалга оширилиб, ўзаро 
тажриба алмашиш чоралари кўрил-
моқда. Булар эса, табиийки, келгуси 
фаолиятимизда муҳим омил бўлиб 
хизмат қилади.

Шавкат ОЛИМОВ,
Кадастр агентлигининг Инсон 

ресурсларини ривожлантириш
ва бошқариш бўлими бошлиғи,

Алишер АВАЗОВ, 
Тошкент геодезия ва 

картография коллежи 
директори 

ВА¯тни ¯ис¯Артириб, ¯улАй мАнзилгА 
АйлАнгАн мАркАзлАр

давлат идоралари тоМонидан фуқаролар ва 
тадбиркорлардан жаМи 73 та ҳужжат ҳаМда 
МаълуМотноМани талаб қилиш аМалиёти 
бекор қилинди. ҳисоб-китобларга кўра, 
йилига 20 Миллиондан ортиқ аҳоли ортиқча 
қоғозбозликдан озод бўлди, идораМа-идора 
сарсон юришининг олди олинди.

Маъмурий жавобгарлик тўғрисида-
ги кодексга киритилган янги моддага 
кўра, тадбиркорлик субъектлари банк 
ҳисобварақларидан пул маблағла-
рини уларнинг розилигисиз қонунга 
хилоф равишда ўтказиш ёки олиб 
қўйиш ёхуд ортиқча ундирилган пул 

маблағларини ўз вақтида қайтармас-
лик, оз миқдорда талонторож қилиш 
аломатлари мавжуд бўлмаган тақ-
дирда, базавий ҳисоблаш миқдори-
нинг йигирма баробаридан қирқ баро-
баригача миқдорда жарима солишга 
сабаб бўлади.

Шунингдек, Жиноят кодексига кири-
тилган моддада шундай ҳаракатлар 
учун маъмурий жазо қўлланилганидан 
кейин содир этилган бўлса, базавий 
ҳисоблаш миқдорининг икки юз ба-
робаридан жиноятнинг оғирлигидан 
келиб чиқиб етти йилгача озодликдан 
маҳрум қилиш билан жазоланиши бел-
гиланди.

“Йўл харитаси” ижроси юзасидан 
тадбиркорлар фаолиятида ўтказила-
диган текширувларни мувофиқлашти-
риш ва қонун талабларидан келиб 
чиққан ҳолда ўтказилишини таъмин-
лаш мақсадида 2022 йил 13 сентябр-
да Президентнинг “Тадбиркорлик 
субъект лари фаолиятида текширувлар 
ўтказишни мувофиқлаштириш тарти-
бини такомиллаштириш чоратадбир-
лари тўғрисида”ги қарори қабул қилин-
ди. Шу асосда қабул қилинган низомга 
кўра, 2022 йил 1 ноябрдан бошлаб 
тадбиркорлик субъектлари фаолияти-
да ўтказиладиган барча текширувлар 
“Ягона давлат назорати” ахборот ти-
зимида рўйхатга олиниши ва мазкур 
тизимда рўйхатга олинмаган текши-
рувларни ўтказиш ноқонуний ҳисобла-
ниши қатъий белгилаб қўйилди.

2023 йил 1 январдан бошлаб назо-
рат қилувчи органларга “Ягона давлат 
назорати” ахборот тизимидаги давлат 
назорати функциялари реестрига ки-
ритилмаган функциялар бўйича тад-

2023 йил январьиюнь ойлари ҳола-
тига кўра, ҳар минг кишига 13,9 тадбир-
корлик субъекти тўғри келмоқда.  

Берилаётган имконият ва имтиёз-
лар, қулай шартшароит ва ташаббус
лар фаол қўллабқувватланаётгани 

биркорлик субъектлари фаолиятида 
текширувлар ўтказиш тақиқланади.

Ҳужжатнинг яна бир муҳим жиҳати 
шундаки, энди тадбиркорлар фаолия-
тидан камчилик қидириш ва уни жазо-
лаш эмас, балки унга аввал бошидан 
ишни тўғри ташкил қилишни ўргатиш 
ҳамда қайси хаттиҳаракат қандай 
оқибатларга олиб келиши мумкинлиги 
хусусида профилактик тадбирлар ўт-
казиш орқали тушунтириб бориш би-
ринчи даражага чиқарилди.

Тадбиркорлик субъектлари фаолия
ти текширилишида қонунбузилишлар-
га йўл қўйилишининг олдини олиш 
бўйича профилактика тадбирлари 
белгиланган тартибда ўтказилгандан 
сўнггина йўл қўйилади. Бундан со-
лиқ текширувлари, жиноят ишлари ва 
тезкорқидирув фаолияти доирасида, 
шунингдек, қонунчилик ҳужжатлари 
бузилиши ҳақидаги мурожаатлар ва 
маълумотлар асосида ўтказиладиган 
текширувлар мустасно.

Барча жараёнлар “Ягона давлат на-
зорати” ахборот тизимига маълумот-
ларни киритиб бориш орқали таҳлил 
қилинади.

“Ягона давлат назорати” ахборот 
тизими ишга туширилгандан сўнг 39 
назорат органининг 505 дан ортиқ на-
зорат ваколати рўйхати, соҳага оид 
200 дан ортиқ норматив ҳужжатда бел-
гиланган 46 мингдан ортиқ мажбурий 
талаблар реестри шакллантирилди. 
Низомнинг амалиётга жорий қилини-
ши билан эса тадбиркорлар фаолия-

тида ўтказиладиган  текширувларнинг 
тартибга солинишига ва асоссиз ара-
лашувлар камайишига эришилди.

Тадбиркорлик соҳасида давлат на-
зорати билан боғлиқ катта ҳажмдаги 
маълумотларни йиғиш, таҳлил қилиш 
ва қайта ишлаш имконини берувчи 
“Ягона давлат назорати” ахборот тизи-
ми билан тадбиркорларга:

— ўтказилган ва ўтказилиши режа-
лаштирилаётган текширувлар ҳақи-
да нафақат компьютер, балки махсус 
мобиль илова ҳамда телеграм бот ва 
СМС хабар орқали тегишли маълумот-
ларни олиш;

— тадбиркорларга ўтказилган тек-
ширувлар бўйича назорат органи ходи-
мининг хаттиҳаракатига баҳо бериш 
ва коррупция ҳолатлари ҳақида шико-
ят қилиш имконияти яратилди.

Бундан ташқари, сўнгги йилларда 
амалиётда фойдаланилмаётган Тек-
ширувларни рўйхатга олиш китоби 
электрон форматда қайта тикланди. Ки-
тобга текширув тўғрисидаги маълумот-
лар киритилишида номувофиқликлар 
аниқланса, масалан, текшириш ҳуқуқи 
бўлмаган ёки текширувга чиқиши белги-
ланмаган назоратчининг маълумотлари 
киритилса, электрон китоб ўша вақтнинг 
ўзида бундай номувофиқликларни кўр-
сатиб, текширув ноқонуний экани ҳақида 
хабар беради. 

Бундай янгиланишлар, табиийки, 
соҳа вакиллари фаолиятига ижобий 
таъсир кўрсатади. Уларни турли ке-
раксиз қоғозбозлик ва оворагарчилик
лардан ҳимоя қилади. Ҳимояни ҳис 
қилган ишбилармон эса истиқболга 
катта ишонч билан янги лойиҳаларни 
амалга ошириш ҳаракатида бўлади.

Бугун давлатимиз раҳбари билан 
учрашув тадбиркорлар интиқ кутади-
ган тадбирга айланди. Анъанавий ан-
жуман соҳа вакиллари учун ташаббус 
ва ғоялар майдони бўлмоқда. Аввалги 
икки тадбир орасидаги вақт эса улар-
ни юзага чиқаришда қулай фурсатдир. 
Шу боис, унга қизиқиш йил сайин ортиб 
бормоқда. 

Президентимизнинг тадбиркорлар би-
лан очиқ мулоқоти жорий йилда учинчи 
бор ташкил этилади. Ҳозир унга жиддий 
тайёргарлик кечмоқда. Биз олдинги икки 
учрашув билан боғлиқ айрим факт ва 
рақамлар асосида кичик бир шарҳ тайёр-
лашга ҳаракат қилдик. 

2021 йилнинг 20 августи юртимиз 
тадбиркорлари, ишбилармонлари, Ўз-
бекистонда фаолият юритаётган биз-
нес вакиллари учун тарихий кун бўлди. 
Сабаби, ўша куни Президент Шавкат 
Мирзиёев юртимиз тадбиркорлари би-
лан  мамлакат тарихида илк маротаба 
очиқ мулоқот ўтказди. 

Самимий, дилдан кечган суҳбат соҳа 
вакилларида катта таассурот қолдир-
ди. Кимдир кўнглидаги гапларни айтди, 
кимдир улгурмай қолди. Вақт етмади. 
Лекин бунинг ечими ҳам шу ернинг 
ўзида топилди. Учрашувда Президен-
тимиз 20 августни Тадбиркорлар куни 
деб эълон қилиш таклифини билдирди 
ва йиғилганлар томонидан бир овоздан 
қўллабқувватланди. Негаки, айнан шу 
таклиф асосида очиқ мулоқот ҳар йили 
ўтказилиши белгилаб олинди. Бу тад-
биркорларга бевосита давлат раҳба-
рига ўз фаолияти, режалари, муаммо-
лари ҳақида маълумот етказишга катта 
имконият берди. 

Дастлабки учрашувда жами ўн минг-
га яқин тадбиркор иштирок этди. Очиқ 
мулоқот олдидан тадбиркорларни қий-
наётган муаммолар сўралган эди. Ана 
шу сўровлар асосида, эътибор қилинг, 
турли масалаларга оид 15 мингдан 

 туфайли жорий йилнинг олти ойида 
46,3 мингта янги кичик корхона ва мик
рофирма (фермер ва деҳқон хўжалик
лари бундан мустасно) иш бошлади.  

Мамлакат ривожида иқтисодиётнинг 
асосий тармоқлари қанчалик муҳим ўрин 
эгаллаган бўлса, кичик бизнес ва хусусий 
тадбиркорлик ҳам ўз мавқеини шунчалик 
мустаҳкамлаб олмоқда. 2018 йилдан жо-
рий йилнинг олти ойи ичида юртимизда 
жами 470 минг 356 янги кичик корхона ва 
микрофирма ташкил этилди. 

Саноат соҳаси иқтисодиётимизнинг 
асосий тармоқларидан бири бўлиб, 
кичик бизнес ва хусусий тадбиркорлик 
ривожида муҳим ўрин тутади. Уларнинг 
саноат маҳсулотлари ишлаб чиқариш 
ҳажмидаги улуши 2018 йилда 37,4 фо-
изни ташкил этган бўлса, 2023 йилнинг 
ярмига келиб, 26 фоиз атрофида бўлди.

Тадбиркорларимиз қишлоқ хўжа-
лигида ҳам анча фаол. Яъни ўтган 
йили қишлоқ хўжалиги маҳсулотлари 
етиштиришда кичик бизнес ва хусусий 
тадбиркорлик ҳиссаси 95 фоиздан ош-
ган бўлса, 2023 йилнинг январьиюнь 
ойларида яна 1,6 фоиз ўсди. 

Сўнгги йилларда мамлакатимиз-
да қурилиш соҳасида йирик лойиҳа-
лар амалга оширилмоқда. Натижада 
шаҳару қишлоқларимизда кўплаб янги 
турар жойлар, ижтимоий объектлар, 
ишлаб чиқариш иншоотлари қад рост-
лади. Темир йўл ва автомобиль йўл-
лари қурилди. Бу жараён изчил давом 
этмоқда. Мазкур соҳада кичик бизнес 

субъектлари улуши жорий йил ўртаси-
га келиб, 2018 йилдаги 73,2 фоиздан 
77,1 фоизга етгани ушбу йўналишдаги 
ишлар нечоғлиқ жадал кечаётганини 
англатади.

Бундай ижобий ўсиш суръатлари 
умумий экспорт ҳажмида ҳам яққол 
кўзга ташланади. Яъни шу давр ичи-
да соҳа вакилларининг ташқи бозорга 
чиқиши  0,4 фоиз бирликка кўпайган. 

Тадбиркорлар ҳар томонлама қўл-
лабқувватланаётгани, кўплаб бюро-
кратик тўсиқларга барҳам берилгани 

шундай ижобий ўзгаришларга замин 
яратмоқда.

Сўнгги йилларда шу мақсадда ўт-
казилаётган ислоҳотлар натижасида 
соҳани ривожлантиришга қаратилган 
мингдан ортиқ қонун, фармон ва қарор 
амалиётга татбиқ этилгани, улар асоси-
да 114 та лицензия ва рухсатнома бе-
кор қилиниб, 33 фаолият тури хабардор 
қилиш тартибига ўтказилгани фикримиз 
тасдиғидир. Ортиқча текширишлар, 
нақд пул, валюта ва хомашё бўйича 
кўплаб чекловлар 
олиб ташлангани 
эса уларга янада куч 
бағишлаяпти.

ортиқ мурожаат келиб тушганди. 
Уларнинг аксарияти, юқорида санаб 
ўтганимиздек, молиякредит, солиқ, ер 
ажратиш, коммуникация тармоқларига 
уланиш, юкларни ташиш каби масала-
ларга боғлиқ бўлди. Бундай масала-
ларни тадбиркорлар бевосита учрашув 
чоғида ҳам айтиб ўтди. 

Муаммолар бор, уларни ҳал этиш 
нафақат соҳа вакиллари ишига унум 
беради, балки иқтисодиётимиз ривожи, 
одамлар турмуш шароитини яхшилашда 
катта аҳамият касб этади. Шу боис, уч-
рашувда уларни ҳал қилишга қаратилган 
7 та муҳим йўналиш кўрсатиб ўтилди. 
Ҳар бир йўналиш бўйича долзарб вази-

фалар белгиланиб, янги ташаббуслар 
илгари сурилди. Вазирлик, идораларга 
тегишли топшириқлар берилди. 

Ушбу масалалар қанчалик муҳим 
бўлса, улар ижросига ҳам шунча тез-
корлик билан киришилди. Зарур ҳуқуқий 
асос ва шартшароитлар яратилди. Бу-
ларнинг натижаси эса 2022 йилги очиқ 
мулоқотда келтирилган рақамларда ўз 
аксини топди.   

“...Ўтган йилги учрашув арафаси-
да ва тадбир давомида сизлардан ке-
либ тушган минглаб мурожаатларда 
кўтарилган муаммоларни ҳал этиш ва 
таклифларни амалга оширишга қа-
ратилган катта дастур, 70 дан ортиқ 
фармон ва қарор қабул қилдик”, дея 
таъкидлади давлатимиз раҳбари.

Бир йилда, яъни очиқ мулоқотдан 
очиқ мулоқотгача бўлган даврда бир-
гина соҳа учун 70 дан зиёд ҳужжат қа-
бул қилиниши ҳазилакам гап эмас. Бу 
тадбиркорлик изчил қўллабқувватла-
наётгани яхши ишбилармонлик муҳи-
ти яратиш йўлидаги ислоҳотларнинг 
ажралмас қисми эканидан, энг асосий-
си, соҳа вакиллари шахсан давлат раҳ-
бари эътиборидалигидан далолатдир. 

Имконият ва рағбат фаолиятга ижо-
бий таъсир кўрсатувчи омиллар сира-
сига киради. Шу жиҳатдан олганда, бир 
йил давомида тадбиркорлар томонидан 

бизнес учун 55 мингдан ортиқ бино бар-
по этилгани уларнинг келажакка ишониб, 
қўрқмасдан кўчмас мулкка, бизнесга ин-
вестиция тикаётганини англатади. 

Шу вақт ичида тушуми 1 мил
лион доллардан ортган тадбиркорлик 
субъектлари сони 5 мингтага ошиб,  
26 мингтани ташкил қилди. Яна минг 
нафари товар айланмасини 1 мил
лиондан 10 миллион долларгача ет-
казди. 220 нафарининг тушумлари 100 
миллион доллардан ошди. Мамлака-
тимизда экспорт қилувчи корхоналар 
сони 7,5 мингтага етиб, умумий экспорт 
ҳажми 30 фоиз кўпайди.

— Бугун тадбиркорликнинг оқса-
ётган бирор йўналиши йўқки, жиддий 
эътибор қаратилиб, тезда ривожланиш 
босқичига олиб чиқишга ҳаракат қилин-
маётган бўлсин, — дейди Китоб тума-
нидаги “Doktor Boboev health center” 
клиникаси раҳбари Алишер Бобоев. 
— 2022 йил 22 август куни тадбиркор-
лар билан ўтказилган очиқ мулоқотда 
кўпчилик қатори мен ҳам иштирок этиб, 
хусусий секторда мутахассислар тайёр-
лаш бўйича ўз таклифларимни айтган-
дим. Яъни ўшанда биргина Қашқадарё 
вилоятида 900 нафарга яқин юқори 
малакали шифокорга эҳтиёж бор эди. 
Республика миқёсида эса бу кўрсаткич 
янада ортиши аниқ. Шунингдек, мавжуд 
кадрлар малакасини ошириш масала-
си ҳам шу пайтгача фақатгина давлат 
тасарруфидаги марказларда амалга 
ошириб келинмоқда. Шифокорлар ма-
лакасини оширишга хусусий секторда 
ҳам рухсат берилса, бу борада янада 
қулайлик яратилишини айтгандим. Бу 
лойиҳам Президентимизга маъқул кел-
ди. Шу вақтнинг ўзида тегишли кўрсат-
малар бериб, ҳаракат бошлашим мум-
кинлигини билдирди. Орадан бир йил 
вақт ўтди. Ҳозир Китоб туманидаги кли-
накамизда клиник ординатура ташкил 
этилиб, иш бошланган. Айтиш керакки, 
хусусий секторда бундай имконият кўп 
давлатларда йўқ.    

Бугун бундай мисолларни тадбир-
корликнинг исталган йўналишидан 
келтириш мумкин. Бинобарин, кичик 
бизнес ва хусусий тадбиркорлик иқти-
содиётимизнинг устувор йўналиши 
сифатида ўзини намоён этмоқда. Кўп 
ишбилармонлар бизнесини бутун мам-
лакат миқёсида кенгайтириб, минглаб 
иш ўринлари яратиб, нуфузли йирик 
компанияларга айланаётгани, ички ва 
ташқи бозорда нуфузи ҳамда брендига 
эга тадбиркорлар синфи шаклланаёт-
гани шундан далолат беради. 

Дилшод УЛУҒМУРОДОВ,
“Янги Ўзбекистон” мухбири

муло¿отдан муло¿отгача:

¯АнДАй ЯнгиликлАр 
АмАлиЁтгА киритилДи? 

статистика

рА¯АмлАрДАги юту¯лАр
ишлаш учун қулай муҳит ривожланишга йўл очади. 
Мамлакатимизда яратилаётган имконият ва шарт-шароит 
тадбиркорлар сафи янада кенгайишига сабаб бўлмоқда. 
Уларни фаолият тури кесимида таҳлил қиладиган бўлсак, 
энг юқори улуш савдо тармоғига тўғри келади. Ҳозирги 
кунда юртимизда 154 минг 401 та ёки жами кичик 
корхона ва микрофирмаларнинг 37,6 фоизи савдо билан 
шуғулланмоқда. Саноатда 68 минг 746 та ёки 16,7 фоизи 
фаолият юритмоқда. Кичик бизнес вакилларининг энг кўпи, 
яъни 20,2 фоизи Тошкент шаҳрида ишлайди. 

Комил ГУЛБОЕВ, 
Ўзбекистон Республикаси 
Президенти ҳузуридаги
Статистика агентлиги  
бошқарма бошлиғи 
ўринбосари

тЕкШируВлАр сОни 
кЕскин кАмАйтирилДи

СОҲА вАКиллАриНи эНг КЎп 
БЕзОвТА ҚилАДигАН ОМиллАрДАН 

Бири ШУ эДи

Дилмурод ҚОСИМОВ,
Ўзбекистон Республикаси 
Президенти ҳузуридаги 
Тадбиркорлик 
субъектларининг 
ҳуқуқлари ва қонуний 
манфаатларини ҳимоя 
қилиш бўйича вакил

 Ўзбекистонда фаолият юритаётган кичик тадбиркорлик субъектларининг 
сони динамикаси (ҳар 1000 кишига, бирликда).

Кичик бизнес ва хусусий тадбиркорликнинг қишлоқ хўжалиги маҳсулотлари 
етиштириш ҳажмидаги улуши, фоизда.

УшбУ матерИалнИ лотИн ёзУвИга асосланган ўзбек 
алИфбосИда ўқИш УчУн мазкУр QR-kodнИ сканер қИлИнг.

бир йилда, яъни очиқ Мулоқотдан очиқ Мулоқотгача 
бўлган даврда биргина соҳа учун 70 дан зиёд 
ҳужжат қабул қилиниши ҳазилакаМ гап эМас. бу 
тадбиркорлик изчил қўллаб-қувватланаётгани 
яхши ишбиларМонлик Муҳити яратиш йўлидаги 
ислоҳотларнинг ажралМас қисМи эканидан, энг 
асосийси, соҳа вакиллари шахсан давлат раҳбари 
эътиборидалигидан далолатдир. 

УшбУ матерИалнИ лотИн ёзУвИга асосланган ўзбек 
алИфбосИда ўқИш УчУн мазкУр QR-kodнИ сканер қИлИнг.

бугун Маҳалла ислоҳотлари ҳақида сўз 
борганда Молиявий Мустақиллик Масаласи 
ҳаМ тилга олиниши керак бўлади. 
юқорида таъкидлаганиМиздек, яхши 
куниМизга ҳаМ, ташвишли онлариМизга 
ҳаМ энг аввал Маҳалла шоҳид бўлади. 
қувончиМизга шерик, ташвишиМизга елка 
тутиб турувчи тиргагиМиз ҳаМ — Маҳалла. 

Инфратузилманинг 
ўзгариш суръати

Таҳлилларга кўра, бугунги кунда 100 
дан ортиқ соҳа ва йўналишда ислоҳот-
лар амалга оширилмоқда. Шулардан 
бири ва энг кўп эътибор қаратилаётгани 
маҳаллалар билан боғлиқ ислоҳотдир.

Бу ҳақда гапни сал узоқроқдан бошла-
сак. Президент Шавкат Мирзиёевнинг 
маҳаллаларга илк ташрифларидан бири 
2017 йил 22 июль куни Тошкент вилояти 
Паркент туманидаги “Марказий” маҳал-
ла фуқаролар йиғинида бўлган эди.

Ўшанда давлатимиз раҳбари “маҳал-
ла тўғрисида қонун, шароит бор, ле-
кин маҳалла раисининг жавобгарли-
ги, қуйи тизим йўқ эди. Энди маҳалла 
фуқаролар йиғинига катта ваколат ва 
имкониятлар берилди. маҳалла раиси 
маслаҳатчилар билан бирга ўз ҳуду-
дининг эгаси бўлиб, ҳар бир хонадон-
даги ҳолатни, одамларнинг талабла-
рини билиши ва унга кўмак бериши 
керак”, деган эди.

Шундан буён орадан олти йилдан 
зиёд роқ вақт ўтиб, янги Ўзбекистон 
маҳаллаларининг бутунлай янги қиёфа-
си пайдо бўлди.

Аввало, маҳалла институти фаолия
тини ривожлантиришга доир ҳуқуқий 
асослар мустаҳкамлангани ва иқтисодий 
жабҳадаги ўзгаришларни айтиш ўринли 
бўлади.

Стратегик дастурлар асосида маҳал-
ла институтининг жамиятимизда амал-
га оширилаётган ислоҳотларда ўрни 
тобора мустаҳкамланиб бормоқда. 
Маҳалла фаолиятининг ҳуқуқий асос
лари такомиллашаётир. Жумладан, 
Камбағалликни қисқартириш ва бандлик 
вазирлиги тизимидаги Маҳалла институ-
тини ривож лантириш департаментидан 
маълум қилишларича, биргина жорий 
йилнинг дастлабки олти ойида маҳалла 
институти фаолияти самарадорлигини 
ошириш, уни жамоатчилик бошқаруви 
ва назоратининг таянч бўғинига айланти-
риш мақсадида 10 та нормативҳуқуқий 
ҳужжат лойиҳаси ишлаб чиқилди. Улар-
да фуқароларнинг ўз маҳалласи ҳаёти-
даги иштирокини кучайтириш ҳамда дав-
лат органлари ва маҳаллалар ўртасида 
тўғридантўғри алоқани йўлга қўйиш, 
маҳаллаларнинг моддийтехник базаси-
ни мустаҳкамлаш, жойларда ижти моий
иқтисодий масалаларни ҳал этишдаги 
ролини ошириш, маҳаллани фақат ижро 
этувчи эмас, муҳим ташаббусларни ил-
гари сурадиган ва уларни рўёбга чиқа-
радиган етакчи тузилмага айлантириш 
масалалари кўзда тутилган.

Янги таҳрирдаги Конституциямизда 
маҳалла фуқаролик жамияти институти 
сифатида белгиланди. Маҳаллий аҳа
миятга молик масалаларни фуқаролар 
манфаати, ривожланишнинг тарихий ўзи-
га хос хусусиятлари, шунингдек, миллий 
қадриятлар, маҳаллий урфодат ва анъ-
аналардан келиб чиққан ҳолда, қонунга 
мувофиқ мустақил равишда ҳал этишга 
ҳақли экани акс эттирилди. Шунингдек, 
давлат фуқароларнинг ўзини ўзи бошқа-
риш органлари фаолиятини амалга оши-
риши учун зарур шарт шароит яратиши, 
уларга қонунда белгиланган ваколатла-
рини амалга оширишда кўмаклашиши 
белгиланди. 

Бу маҳалла тизимини ривожланти-
ришнинг ҳуқуқий асослари эди. Иқтисо-
дий жабҳадаги ўзгаришлар эса қуйидаги 
мисолларда кўзга ташланади.

Биринчи мисол: ташаббусли бюд-
жетлаштириш масаласи шу йил бошида 
қизғин муҳокамаларга, қарамақарши 
фикрларга сабаб бўлди. Кимдир уни ке-
рак деса, бу тизим ўзини оқламайди, де-
гувчилар ҳам топилди.

 аҳолидан ундириладиган қисми маҳалла 
бюджетига тўлиқ ўтказилади. Шунингдек, 
аҳолининг молмулк ва ер солиқларидан 
қарздорлиги бўйича 500 миллиард сўм 
пеня кечиб юборилади. Бу ишлар маҳал-
ла институтининг молиявий мустақил-
лигини мустаҳкамлашга хизмат қилади. 
Натижада ҳудудда аҳолини қийнаётган 
кўпгина масалаларга ўз вақтида ечим то-
пилади ва халқимизнинг турмуши янада 
фаровон бўлишига эришилади. Шунинг
дек, қаерга боғча, мактаб ёки поликли-
ника қурилишини вазирлик ёки ҳокимлик 
эмас, балки маҳалланинг ўзи ҳал қила-
диган тизим яратилади. Бу аҳолининг 
маҳалла ҳаётида, юртимиздаги ислоҳот-
ларда фаоллигини янада оширишга хиз-
мат қилади.

Ютуқлар ўзимизники. 
муаммо-чи?

Агар эътибор берсак, кейинги йил-
ларда каттакатта ўзгаришлар ҳақида 

гапиришга одатландик. Ҳаётимиз ва кун 
тартибимиз ўзгарди. Шунга монанд ре-
жаларимиз ва мақсадларимиз ҳам янги-
лана бормоқда. Ҳар биримизнинг ҳаёти-
миздаги бу каби ўзгаришлар ҳодисасида 
маҳалладаги ислоҳотлар муҳим ўрин 
тутади.

Чунки маҳалла миллий урфодат ва 
анъаналаримиз бешиги, одамларни ўза-
ро бирбири билан уйғун, баҳамжиҳат 
яшашга ўргатадиган, инсон онгу тафак-
курига дахлдорлик каби улуғвор туйғуни 
жо этадиган бетакрор маскан. Шу боис, 
азалазалдан аждодларимиз ушбу қад
риятни эъзозлаб, унинг давомийлигини 
таъминлаш учун жидду жаҳд қилган. 

Бугун дунёнинг қиёфаси тубдан ўзгар-
моқда, глобаллашув шиддатли тус олиб, 
ўзаро алоқалар тезлашмоқда. Бундай 
вазиятда тарихий анъаналар ҳам замон 
шиддатига ҳамоҳанг тарзда янгиланиб 
боришини давр тақозо этмоқда. Жумла-
дан, асрлар оша барҳаёт яшаб келаётган 
маҳалла қадрияти тарихий қиёфасини 
сақлаган ҳолда бугунги кун билан ҳамна-
фас бўлиши ҳаётнинг муҳим талабидир.

Учинчи мисол: илгарилари маҳалла 
маркази ҳақида сўз борганда, асосан, 
ёши улуғ отахонлар тўпланиб, чой усти-
да гурунг қиладиган гузар тушунилар-
ди. Бугунги тасаввурларимиз бутунлай 
бошқача. Маҳалла маркази, деганда 
замонавий бино, аҳолига хизмат кўрса-
тадиган инфратузилмалар, кутубхона 
ва бошқа маънавият нуқталарини бир 
жойга жамлаган маскан кўз олдимизга 
келади. Охирги йилларда маҳалла ин-
фратузилмасини тубдан ўзгартириш, 
замонавийлаштириш борасидаги ишлар 
натижасида унинг қиёфаси тубдан ўз-
гармоқда. Биргина жорий йилнинг ўтган 
даврида 322 маҳалла биноси қурилди, 
251 таси жорий таъмирланди, 591 таси-
да қурилиш ишлари давом этмоқда. 269 
маҳалла компьютер ва 394 таси мебель 
билан таъминланди.

Ободлик фақат бунёдкорлик биланги-
на чекланмайди. Ҳар бир инсон кўнгли-
га илиқлик, меҳр, яратиш ва жўшқинлик 
ҳиссини олиб кириш ҳам ободлик асли-
да. Шу маънода, бугунги кунда маҳал-
ла тизимидаги кўплаб хайрли ишлар 
бирбирини мазмунан тўлдириб, инсон 
ҳаётига маъномазмун бахш этаётганини 
алоҳида қайд этиш жоиз. 

Шу боис, маҳалла ходимлари томо-
нидан ҳар куни 15 та хонадонга кириб 
муаммоларини ўрганиш ҳамда уларни 
мутасадди ташкилотлар билан ҳамкор-
ликда бартараф этиш тизими йўлга қў
йилди. Хусусан, Тошкент шаҳрида 700 
минг 440 хонадондан 574 минг 107 таси 
(82 фоизи) ўрганилди, аниқланган 48 
минг 674 муаммодан 34 минг 220 таси 
(70,3 фоизи) бартараф этилди, муддат 
талаб этиладиган 14 минг 454 тасини ҳал 
этиш чоралари кўрилмоқда. 

Жамоатчилик назоратини ўрнатиш 
орқали аҳолининг ижтимоиймаиший 
муам моларини ҳал этиш бўйича 28 
мингдан зиёд объектда жамоатчилик 
назорати ўрнатилди. Кам таъминлан-
ган 42 мингдан ортиқ оилага озиқовқат 
маҳсулотлари етказиб берилди. “Темир 
дафтар”га киритилган 24 мингдан ортиқ 
оила, “Аёллар дафтари”га киритилган 
112 мингдан ортиқ хотинқиз, “Ёшлар 
дафтари”га киритилган 96 мингдан зиёд 
ёшга амалий ёрдам кўрсатилди.

“Кексалар маслаҳати” гуруҳлари, 
“Аёллар маслаҳат кенгашлари”, маҳал-
ладаги жамоатчилик комиссиялари 
аъзо лари томонидан ажрашиш ёқасига 
келиб қолган 17,5 мингдан зиёд оила 
яраштирилди, 36 мингдан кўп оиладаги 
нотинчликка барҳам берилди.

Ногиронлиги бўлган шахслар ҳамда 
ёлғиз кексалар санаторийларда соғлом-
лаштирилиши, нуронийлар бепул тиббий 
кўрикдан ўтказилиши, кам таъминланган 
оилаларнинг 31 минг 640 аъзосининг 
муқаддас қадамжо ва зиёратгоҳларга 
саё ҳати уюштирилиши ҳам инсон кўнгли-
ни обод этиш йўлидаги муҳим ишлардир.

Ҳаёт муаммо ва камчиликлардан 
холи эмас. Маҳаллалар аҳолиси эъти-
розига энг кўп сабаб бўлаётган муаммо-
ларни аниқлаш ҳамда жойида ҳал этиш 
мақсадида 4 мингдан ортиқ маҳаллада 
сайёр қабуллар ўтказилиб, 24 минг 930 
фуқаронинг муаммоси ҳал этилгани 
 эътиборли жиҳат. 

Яна бир қувонарли ҳолат: амалга 
оширилаётган тизимли ишлар туфайли 
маҳаллаларда тинчликосойишталик 
таъминланмоқда. Яъни жиноятчилик ва 
ҳуқуқбузарликнинг олдини олиш бўйича 
ўтказилаётган тарғиботлар натижасида 
ўтган давр мобайнида 5015 маҳаллада 
жиноят содир этилмади. 

Бироқ ҳали маҳаллаларимизда тинч-
лигимизга, ҳамжиҳатлигимизга рахна со-
лаётган муаммолар йўқ эмас. Масалан, 
жорий йилнинг ўтган 6 ойида маҳалла-
ларда барвақт олдини олиш мумкин бўл-
ган 12 мингга яқин жиноят содир этилган. 
9500 га яқин маҳалланинг 1500 тасида 
криминоген вазият бор. Табиийки, бу 
ҳолат инсон тақдирига, айниқса, ёшлар 
камолотига ўз таъсирини ўтказмай қол-
майди. 

Президентимиз раислигида жорий 
йил 28 июль куни ҳудудларда ҳуқуқбу-
зарликларнинг олдини олиш ва жиноят
чиликка қарши курашиш борасидаги 
устувор вазифалар юзасидан ўтказилган 
видеоселектор йиғилишида шу хусусда 
алоҳида сўз юритилди ва бундай муам-
молар билан курашиш йўллари кўрса-
тиб ўтилди. Хусусан, энди маҳаллада 
жиноятчиликни жиловлаш борасида 
янгича иш тартибига ўтилиши белгилан-
ди. “Ижтимоий профилактика” бўйича 
маҳалла масъулларининг вазифалари 
ва методикасини ишлаб чиқишга кўрсат-
ма берилди. Вилоят — туман — маҳал-
ла кесимида ижтимоий ва криминоген 
муаммоларни рақамлаштириш орқали 
“Ижтимоий вазият” ахборот тизимини, 
шунингдек, “112” тезкор рақами ва дис-
петчерлик тизимини ишга тушириш вази-
фаси қўйилди.

“бешлик тизими”дан 
“еттилик тизими”га

Маҳаллаларда ҳоким ёрдамчиси, хо-
тинқизлар фаоли, ёшлар етакчиси каби 
янги мутахассислар иш бошлаганига 
ҳали кўп вақт бўлмади. Бироқ уларнинг 
фаолияти натижаси қисқа вақтдаёқ яққол 
кўзга ташланади. Буни аҳолининг маҳал-
лага илгаридагидек моддий ёрдам сўраб 
эмас, кўпроқ тадбиркорлик фаолиятини 
йўлга қўйиш учун мурожаат қилаётгани, 
хотинқизлар ва ёшлар ўз ҳуқуқларини 
тобора чуқур англаб, яратилаётган ша-
роитлардан унумли фойдаланишга инти-
лаётгани яққол исботлайди. 

Аҳолининг бу борадаги интилиш ва 
саъйҳаракатларини қўллабқувватлаш 
мақсадида маҳаллаларда янгича ташаб
буслар ёйилмоқда. Масалан, пойтах-
тимизнинг Чилонзор туманидаги Катта 
Чилонзор3 маҳалласи мисолида “беш
лик тизими” томонидан “Бир пиёла чой 
устида” тизимида хонадонларда суҳбат 
ўтказиш, муаммоларни ўрганиш ҳамда 
ҳал этиш йўлга қўйилди. Ҳар ҳафтада 
маҳалладаги “бешлик тизими” томони-
дан аниқланган, лекин бартараф этил-
маган муаммолар бўйича маълумотлар 
тегишли давлат органлари ва ташкилот-
ларга киритилади. Уймауй юриш орқали 
ободонлаштириш ва кўкаламзорлашти-
риш бўйича тарғиботташвиқот ишлари 
олиб борилмоқда.

Бу йўналишдаги ишлар самарадор-
лигини ўрганиш ва муаммоларга ечим 
топиш мақсадида маҳалла кенгашида 
ҳоким ёрдамчиси, хотинқизлар фаоли, 
ёшлар етакчиси ҳамда профилактика 
инспекторларининг 32,5 мингдан зиёд 
ҳисоботи эшитилди. 

Маҳалла институтини ривожланти-
риш департаментидан маълум қилишла-
рича, маҳалладаги “бешлик тизими” яна-
да такомиллаштирилади. Янги тизимга 
кўра, ҳар иккита маҳаллага бир нафар 
профессионал ижтимоий ходим бирикти-
рилади ва улар 31 тоифага мансуб қийин 
шароитдаги аҳолига манзилли асосда 90 
дан ортиқ ижтимоий хизмат кўрсатади. 
Бундан ташқари, келгуси йилдан бошлаб 
туман бандлик идораларининг бир қатор 
вазифалари маҳаллага ўтказилади. 

Жумладан, Жамоат ишлари жамғар-
маси маблағлари ҳисобидан ишсиз 
аҳолини ободонлаштириш ва мавсумий 
ишларга жалб қилиш, уларга ҳақ тўлаш 
ваколати маҳалла раисига берилади. 
Туман меҳнат бўлимлари вакант ўрин-

лар ҳақидаги маълумотларни маҳаллага 
тақдим этиб боради. Маҳалла раиси эса 
ўз ҳудудидаги ишсизларни танлаб ишга 
жойлаштиради. Шунингдек, тумандаги 
солиқ инспекторлари ҳам маҳаллада-
ги “бешлик тизими”га бириктирилади. 
Энди ҳоким ёрдамчилари тадбиркорлар 
лойиҳаси “юриб кетиши”га кўмаклашса, 
солиқ инспекторлари уларга бухгалтер 
сифатида ёрдам беради. Шу асосда 
жойлардаги муаммоларни ҳал қилишда 
маҳалланинг роли кучайтирилиб, “маҳал-
ладаги еттилик” тизимига ўтилади.

Ҳар бир маҳалланинг ўз муаммоси, 
ташвиши бор. Унинг ечимини топиш 
маҳалла фаолларидан, айниқса, оқ-
соқолдан ҳаракатчанлик, ташаббускор-
лик талаб этади. Қолаверса, аҳолининг 
хоҳишистагини ҳам инобатга олиш ке-
рак. Хуллас, маҳалладаги вазифаларни 

ҳал этишда “Етти ўлчаб, бир кес” ҳикма-
тига амал қилиш муҳим. 

Маҳалла раислари бугунги кунда те-
гишли чоратадбирларни амалга оши-
ришда ана шу жиҳатларга эътибор 
қаратаётгани халқнинг оғирини енгил, 
мушкулини осон қилмоқда. Сирдарё ви-
лояти Янгиер шаҳридаги Наврўзобод 
маҳалласида эришилаётган натижалар 
бунга мисол бўла олади. Бу ерда фаол
лар ва аҳоли ҳамжиҳатлигида амалга 
оширилаётган бунёдкорлик ишлари ту-
файли маҳалла обод бўлмоқда, оилалар 
фаровонлиги ошмоқда. 

— Маҳалламизда икки мингдан кўпроқ 
оилада ўн мингга яқин аҳоли яшайди, — 
дейди “Наврўзобод” МФЙ раиси Илёс 
Абдураҳмонов. — Ҳудудимизда 36 та кўп 
қаватли уй бор, 1200 оила эса ҳовлида 
истиқомат қилади. Иш фаолиятимиз-
ни ташкил этишда аҳолининг талаб ва 
истаги, эҳтиёжидан келиб чиқамиз. Ху-
сусан, асосий эътибор ободончилик ва 
реконструкция ишларига қаратилмоқда. 
Натижада ҳудудимиздан ўтувчи дренаж 
реконструкция қилинди, канализация 
тизими барпо этилди. Сув таъминотида 
 муаммо бор эди, унинг ҳам ечими то-
пилди. Ҳозир хонадонларга водопровод 
суви тўлиқ етиб бормоқда. Табиийки, 
бу қулайликлар одамларнинг турмуши 
обод, рўзғори бутлигига замин бўляпти.

Ватан ичра кичик ватан бўлган маҳал-
лаларимизда амалга оширилаётган эзгу 
ишлар бардавом бўлажак. Президентимиз 
қорақалпоғистонлик сайловчилар билан 
учрашувда бу хусусда таъкидлаб, маҳал-
лаларда туб ислоҳотларни амалга ошириш 
бўйича истиқболдаги режаларга тўхталиб 
ўтди. Хусусан, ҳар бир кўча ва кўп қаватли 
уйларда аҳоли ўзига жамоатчилик асосида 
кўчабоши, кўчабий ва уйбошиларни сай-
лайди. Улар фуқаролар йиғини кенгаши 
таркибига киритилади ва “маҳалладаги 
еттилик” олдига аниқ масалалар қўяди. 
Маҳалладаги “жамоатчилик овози” ҳам кў-
чабоши, кўчабий ва уйбошилар бўлади.

Маҳалла раислари ваколат муддати-
ни 3 йилдан 5 йилга узайтириш режа-
лаштирилган. “Маҳалладаги еттилик” 
тизими ягона жамоа бўлиб ишлаши учун 
улар ҳам 5 йил муддатга сайланади. 
Маҳалла раисларига ушбу тизим ходим-
ларини рағбатлантириш, зарур бўлганда 
чора кўриш бўйича таклиф киритиш ва-
колати берилади.

Шу билан бирга, маҳалла раисла-
рининг халқ олдидаги масъулияти ва 
жавобгарлиги аниқ белгиланади. Одам-
ларнинг ишончини қозонмаган маҳалла 

раислари бўйича аҳоли томонидан “раис 
ваколатини муддатидан илгари тугатиш 
ҳақида таклиф киритиш” тартиби жорий 
қилинади. Энг муҳими, келгусида туман 
ва шаҳар ҳокимларини ўзининг меҳнати, 
фидойилиги билан амалий натижа кўр-
сатган ушбу маҳалладаги вакиллар ора-
сидан сайлаш амалиёти йўлга қўйилади. 

Ушбу ислоҳотлар келгусида маҳалла 
институтининг ҳаётимиздаги ўрнини яна-
да мустаҳкамлаб, бу тизимни инсон ка-
молоти ва жамият ривожи йўлида муҳим 
қарорлар қабул қилувчи етакчи марказга 
айлантиради. Маҳаллада бошланган 
бундай улкан эврилишлар ҳар бир соҳа, 
ҳар бир йўналишда янги ютуқларга за-
мин ҳозирлажак ва олдимизга қўйган 
эзгу мақсад — обод, эркин, фаровон 
янги Ўзбекистонни барпо этишга туртки 
бўлажак.

иЖтимОийлАШуВ ²ОДисАси
Баҳор ХИДИРОВА,
“Янги Ўзбекистон” мухбири

Бошланиши 1-бетда

Ҳозир биз бу баҳсни давом эттириш 
фикрида эмасмиз. Фақат бир маҳалла 
раиси мулоҳазаларини келтирмоқчимиз. 

— Ўтган йилларда бюджет жараё-
нида фуқароларнинг фаол иштирокини 
таъминлаш йўлга қўйилгани айни муд-
дао бўлди, — дейди Қибрай туманида-
ги “Дўрмон” маҳалла фуқаролар йиғини 
раиси Ниғмат Исроилов. — Бу имко ният 
маҳаллаларда кўп йиллардан буён аҳо-
лини қийнаб келаётган муаммоларни 
ҳал этишда қўл келмоқда. Масалан, 
маҳалламиз аҳли икки йил мобайнида 
кетмакет ташаббусли бюджетлаштириш 
жараёнида ғолиб чиқди. Натижада ички 
кўчалар таъмирланди, трансформатори-
миз янгиланди. Бир қарашда бу ишлар 
арзимасдек туюлиши мумкин. Аммо 
унинг ортида уч ярим мингдан кўпроқ 
инсоннинг тақдири ётибди. Бугун обод 
этилган текисравон йўллардан юради-
ган ҳар бир киши, албатта, ҳаётга шукро-
на қилади. Қолаверса, маҳалладошлар 
тафаккурида одамлар ҳамжиҳат бўлиб 
ҳаракат қилса, ҳар қандай муаммо ечим 
топиши мумкин, деган қараш юксалади. 

Кейинги йилларда ташаббусли бюд-
жет лойиҳаси ҳар биримизнинг ҳаёти-
мизда шундай из қолдирмоқда. Ўз кў-
часи, маҳалласи, мактаб ва боғчалар, 
коммунал тизимлар ва бошқа ижтимоий 
муассасаларни реконструкция қилиш, 
такомиллаштириш учун ўзимиз кура-
шишга, овоз беришга чоғланмоқдамиз.

Халқимизнинг бу борадаги интилиш 
ва ташаббусини қўллабқувватлаш дав-
латимиз сиёсатининг муҳим йўналишига 
айланмоқда. Хусусан, маҳаллалар учун 
“Очиқ бюджет” портали имкониятлари 
янада кенгайтирилиши ва унга ажра-
тиладиган маблағ 3 карра оширилиши 
кўзда тутилмоқда. Энди ташаббусли 
бюджетлаштириш лойиҳаларида ғолиб 
бўлиш учун 1,5 минг овоз етарли бўла-
ди ва ушбу мақсадларга йил якунига 
 қадар яна 1,2 триллион сўм ажратилади. 
Бундан ташқари, жорий йил давомида 
маҳаллалардаги муаммоларни барта-
раф этиш учун маҳаллий ҳокимликларга 
5 триллион сўм берилади.

Иккинчи мисол: бугун маҳалла ис-
лоҳотлари ҳақида сўз борганда молия
вий мустақиллик масаласи ҳам тилга 
олиниши керак бўлади.

Юқорида таъкидлаганимиздек, яхши 
кунимизга ҳам, ташвишли онларимизга 
ҳам энг аввал маҳалла шоҳид бўлади. 
Қувончимизга шерик, ташвишимизга 
елка тутиб турувчи тиргагимиз ҳам — 
маҳалла. 

Қолаверса, кундалик эҳтиёжимиз учун 
ўта муҳим бўлган электр, газ, сув таъми-
ноти ва бошқа ҳаётий масалалар юзаси-
дан муаммо туғилганда ҳам маҳаллага 
мурожаат қилишга одатланиб қолдик. 
Ижтимоий кўмакка муҳтож оилаларга 
ёрдам бериш, жиноятчиликнинг, оила-
ларда зўравонликнинг олдини олиш, 
инсон ҳуқуқларини ҳимоялаш, ёшлар 
таълимтарбияси, аҳоли бандлиги, ижти-
моий муҳофазаси, ҳудуд тозалиги ва 
бош қа масалаларни ҳал этишда маҳал-
ла асосий таянчимизга айланди. 

Ана шундай вазифаларни бажаришда 
ҳар бир маҳалланинг ўз ёндашуви, ўз 
йўналиши бўлади. Энг муҳими, булар-
нинг барчасини ҳал этиш учун ташкилий 
чоратадбирларни тўғри белгилаш баро-
барида молиявий кўмакка эҳтиёж туғи-
лади. Шу жиҳатлар эътиборга олиниб, 
кейинги йилларда маҳалланинг молия-
вий мустақиллигини таъминлаш бўйича 
қатор ишлар амалга оширилди. Хусусан, 
аҳолидан йиғиладиган молмулк ва ер 
солиғининг 10 фоизини маҳалла бюдже-
тида қолдириш тизими жорий қилинди. 

— Мисол учун, бу тизим орқали жо-
рий йилда биргина Қорақалпоғистон 
Республикаси Беруний туманидаги  
40 та маҳалланинг ҳар бирида ўртача  
75 миллион сўмдан маблағ қолиши прог
ноз қилинмоқда, — дейди Маҳалла инс
титутини ривожлантириш департамен-
ти бош мутахассиси Шаҳбоз Раҳимов. 
— Энди ушбу молмулк ва ер солиғи 
ягона мулк солиғи бўлиб бирлашади ва 

УшбУ матерИалнИ лотИн ёзУвИга асосланган ўзбек 
алИфбосИда ўқИш УчУн мазкУр QR-kodнИ сканер қИлИнг.

жаМиятда Маънавий-ахлоқий тарбиянинг сусайиши 
қадриятлардан йироқлашиш, Маънавий-ахлоқий 
бегоналашувнинг юзага келишига сабаб бўлади. 
заМонавий жаМият ривожининг МуҳиМ эҳтиёжларидан 
бири инсоният ва ҳар бир шахснинг тақдири билан 
бевосита алоқадор Маданият ҳодисасининг МазМуни 
ва функцияларини заМонавий тарзда тушуниш билан 
боғлиқ.

УшбУ матерИалнИ лотИн ёзУвИга асосланган ўзбек 
алИфбосИда ўқИш УчУн мазкУр QR-kodнИ сканер қИлИнг.

Бошланиши 1-бетда

Бошланиши 1-бетда

Жамиятда ижтимоий онг ўзгариши билан 
ижтимоий муносабатлар ҳам ривожланиб бо-
ради. Жамият ва унинг ҳолати аслида инсон 
онгининг инъикосидир. Фуқаролар қандай эзгу 
амаллар билан қуролланган бўлса, ана шу 
руҳий қудрат истакларининг ҳосиласини ола-
ди. Бу жараён улкан тўлқин сифатида миллат-
нинг муштарак мақсадларида намоён бўлаё
тир. Олдинда турган давр Ўзбекистон учун 
сиёсий, иқтисодийижтимоий, маданийгума-
нитар соҳаларда туб бурилиш ва улкан ўзга-
ришлар даври бўлади. Кечаги натижа, кечаги 
қараш ва мезонлар энди тарих. Улар энди биз-
ни қониқтирмайди.

Кишилик жамиятининг ривожланиши, та-
биат ва атрофмуҳитни ўрганиш, у билан му-
лоқотга киришиш ҳамда инсон манфаатига 
мувофиқлаштириш барча даврларда муҳим 
омиллардан бири бўлган. Бу жараён инди-
видуаллик касб этиб, оддий одамдан тортиб, 
олимларнинг ёндашувларигача ностандарт-
лик, қарамақаршилик ва зиддиятли фикрму-
лоҳазалар юзага келишига асос бўлган ҳолда 
тараққиёт томон инсониятни йўналтирган.

Ностандарт тафаккур тарзи инсон табиа-
тига хос бўлиб, одам ҳаётида ижодкорлик би-
лан тўқнаш келади. Унинг қайсидир жиҳатини 

ўзгартиришда, янги даврнинг бошланишида 
ҳар бир шахснинг ўзига хос хислати ва фази-
латлари асосий ўрин эгаллайди. Чунки бугунги 
кескин рақобат оламида кечаги мезон ва ён-
дашувлар билан ривожланиб бўлмайди. Дав-
латимиз раҳбари таъкидлаганидек, янги давр 
учун янги ғоя ва ташаббуслар керак, янги на-
тижалар керак. Шундагина у том маънода янги 
давр бўлади. Ўтмишдан, кечаги тарихдан, йўл 
қўйилган хато ва камчиликлардан зарур хуло-
са чиқариб, Ўзбекистоннинг дунёдаги ўрни ва 
нуфузини янада юксалтириш, Ватан шуҳрати 
ва шоншарафини ҳамма жабҳаларда муно-
сиб ва мардона ҳимоя қилиш лозим.

Мамлакатимизда ижтимоий давлат қурили-
ши эълон қилинди. Хўш, у қандай давлат бўла-
ди? Ижтимоий давлат ўз сиёсатида ижтимоий 
адолат тамойилларидан келиб чиқиб, фаолият 
юритади. Асосий мақсад — жамиятда ярати-
лаётган моддий ва маънавий бойликларни 
ижтимоий адолат тамойили асосида қайта 
тақсимлашдан иборат бўлади. Бунда ҳар бир 
фуқаронинг маиший турмуш тарзи ҳолатини 
юқори даражага олиб чиқиш, аҳолининг тур-
муш шароити ва сифати жиҳатдан табақала-
нишига, яъни улар ўртасидаги яшаш учун кета-
диган сарфхаражатлар  бўйича  фарқларнинг 
катталашиб кетишига йўл қўймасликка ва 
аҳолининг ижтимоий ҳимояга муҳтож қисмига 
давлат томонидан кафолатлар тизим орқали 
ёрдам кўрсатилиб, яратилган неъматлардан 
ижтимоий кафолатлар орқали ҳамма баҳра-
манд бўлишига олиб келади.

Бир куни қишлоққа “Ақлвой” автобуси кириб кел-
ди. Қуёш батареяси, кондиционер, иссиқсовуқ сув, 
егуликларни иситиш каби қулайликларга эга авто-
бусда болалар мактабгача таълим олиши учун барча 
шароит яратилган.

Бундан 67 йиллар аввал 3,5 мингдан ортиқ 
маҳаллада давлат боғчалари йўқ эди. Болаларни 
мактабгача таълимга қамраб олиш, шаҳар ва қиш
лоқларда яшаётган мурғак қалб эгаларига тенг им-
коният яратиш мақсадида мактабгача таълимнинг 
муқобил шаклларини ташкил этишга киришилди. 
Узоқ, бориш қийин бўлган ҳудудлар болаларига 
мактабгача таълим хизматини кўрсатишга мўлжал-
ланган “Ақлвой” автобуслари эса бу муаммога ечим 
бўлди.

— Қишлоғимизга илк бор “Ақлвой” кириб келгани-
да болажонлар, айниқса, отаоналарнинг хурсанд
лигини кўрганингизда эди. Юқори Чирчиқ тумани-
нинг чекка қишлоқлари — “Қорсой” ва “Миям қангли” 
МФЙларда мобиль гуруҳлар ташкил этилиб, “Ақлвой” 
мактаб таълими билан қамраб олинмаган ўнлаб қо-
ракўзни ўз бағрига олгани ҳудуд аҳолиси учун чина-
кам байрам бўлди, — дейди тумандаги 12МТТ ди-
ректори Нафиса Маменқулова. — Икки маҳаллада 
ҳам автобекат қурилган. Бекатда айвонча ва яшил 
майдонча бўлиб, болалар учун мўлжалланган арғим-
чоқлар ҳам ўрнатилган.

Мобиль гуруҳларда 16 нафардан тарбияланувчи 
учта гуруҳда мактабгача таълим учун зарур кўник-
маларни ўзлаштиряпти. Ўқувтарбия жараёни “Илк 
қадам” дастури бўйича олиб борилади.

Тасаввур қилинг: остонадан майда қадам ташлаб 
кириб келаётган фарзандингизнинг “Ойи, бугун мен 
беш баҳо олдим”, деган хурсанд қийқириғи сизни 
қанчалар қувонтиради. Уйингиз кўрки бўлмиш фар-
зандингизнинг ҳар бир ютуғи кўксингизни тоғдек 
кўтаради. Зеро, отаона учун фарзанд камолини 
кўришдан ортиқроқ бахт йўқ. Ҳа, мактабгача таълим-

нинг муқобил тури бўлган ушбу лойиҳанинг пилот 
босқичида мобиль боғчаларга талаб юқорилиги маъ-
лум бўлди ҳамда юртимизнинг бошқа олис ва чекка 
ҳудудларида ҳам ташкил этила бошлади.

Автобус йўналишининг ҳар бир ўйин майдончаси 
махсус қурилган соябонли ўйингоҳ билан жиҳозлан-
ган. Болалар бу ўйингоҳ ва автобусларда қизиқарли 
ўйин шаклидаги машғулотларда қатнашади.

“Ақлвой” мобиль гуруҳи 2019 йил фаолият бош
лаган. Мактабгача таълим ташкилоти бўлмаган олис 
ва чекка ҳудудларда МТТга қамраб олинмаган бола-
ларни мактаб таълимига тайёрлаш мақсадида йўлга 
чиққан автобус Паркент туманининг чекка Санганак 
ва Номданак қишлоқларига ҳам етиб борди. Бу қиш
лоқларнинг ҳар биридан 48 нафардан бола ушбу 
“автобус боғча”га жалб этилган.

“Ақлвой”да тарбияланувчилар учун барча қулай-
лик яратилган. Иссиқсовуқ сув учун кулер, егуликла-
рини иситиш учун микротўлқинли печ, хона ҳарора-
тини меъёрда ушлаш учун кондиционер, болалар 
машғулот ўташи учун столстуллар, махсус бурчак
лар, ўйинчоқлар, телевизор ҳам бор.

— Қишлоғимизда илгари боғча бўлмаган. Биз ҳам 
болаларимиз ораста кийиниб, боғчада таълимтар-
бия олишини орзу қилганмиз. Энди ана шу орзумиз 
ушалди. Олти ёшли қизим ҳам мобиль боғчага қатна-
япти. Уйга келгач, бизга шеърлар айтиб беради, са-
найди, расм чизиб кўрсатади. Қишлоғимиз болалари 
ҳам шаҳардаги тенгдошлари билан бир хил таълим 
олаётганидан хурсандмиз, — дейди санганаклик 
Маъсуда Тешабоева.

20192020 ўқув йилидан бошлаб лойиҳа даст-
лаб юртимизнинг 13 ҳудудидаги марказдан олис 
44 маҳалла фуқаролар йиғинида амалиётга татбиқ 
этилди. Қайта жиҳозланган 16 ISUZU русумли авто-
бус базасида 93 мобиль гуруҳ ташкил этилиб, мак-
табгача ёшдаги бир ярим мингдан зиёд бола қамраб 
олинди.

Бу йил май ойида ана шундай 7 автобус Қашқа-
дарё ва Сурхондарё вилоятларига юборилди. Нати-
жада мобиль гуруҳлар базасида мактабгача таълим 
хизматларини кўрсатиш бўйича 156 МФЙда 72 ав-
тобус базасида ташкил этилган 429 мобиль гуруҳ-
га 3 ёшдан 7 ёшгача бўлган 7 мингга яқин ўғилқиз 
қамраб олинди.

Инсоният томонидан яратилган давлатчилик 
тарихида ислоҳотларнинг гарови ва кафолати 
ҳокимиятнинг самарали фаолияти билан боғ-
лиқ ҳолда кечган. Улар бошқарув маҳорати би-
лан узоққа мўлжалланган мақсадларни режа-
лаштиради, сиёсий ва ижтимоий жараёнларни 
идора қилади, аҳолини сафарбар этади, мав-
жуд ресурслардан оқилона фойдаланиш ва уни 
одилона тақсимот қилиш вазифаларини амалга 
оширади. Шундай экан, давлат ва жамият бош
қаруви тизимларини такомиллаштирмасдан 
туриб, мамлакат ҳаё тини модернизация қилиб 
бўлмайди. Модернизация ўз умрини поёнига 
етказган бошқарув усулларини фақатгина янги 
сифат ва талаблар даражасига кўтариш билан 
мамлакатни ривож лантиришга олиб келади. Шу 
маънода, бугун мамлакатимиз чинакам янгила-
ниш жараёнини бошдан ўтказмоқда.

Президентимизнинг Олий Мажлис пала-
талари қўшма мажлисидаги нутқида кечаги 
натижа, кечаги қараш ва мезонларни ҳар бир 
раҳбар бугун ҳақиқатан ҳам тарихга айлантир-
моғи ва ўз иш услубида, хаттиҳаракатида бу-
гунги кун талабларини сингдирмоғи лозимлиги 
таъкидланди. Эртага қонунларни, одамларни 
менсимайдиган, уларга қўпол муносабатда 
бўладиган, бюрократия ва коррупция балосига 
берилган ҳар қандай раҳбар билан — у вазир 
ёки ҳоким бўладими, бошқа масъул вазифада-
ги амалдор бўладими — салбий ҳаракатлари 
билан давлат обрўсига путур етказаётган бун-
дай кишилар билан узилкесил хайрлашили-
ши қатъий айтилди. Уларнинг ўрнига билимли, 
Ватан ва халқ ташвиши билан яшайдиган ёш 
йигитқизлар қўйилишига урғу берилгани ҳам 
бежиз эмас. Чунки янги даврни янгича фикр-
лайдиган одамлар бошлаб беради. Эскича 
тафаккур ва дунёқарашдаги одамлар билан 
янгиланишга эришиб бўлмайди.

Янгича савия ва тушунча билан яшаш-
ни маҳаллалардан бошлаш эҳтиёжи бугун 
ўта зарур. Чунки ҳозирги глобал ўзгаришлар, 
мафкуравий таҳдидлар шароитида маҳалла 
халқимизни турли мафкуравий хуружлардан 
асраш, фуқаролар онгида мафкуравий имму-
нитетни ҳосил қилиш, уларни аввало, соғлом, 
баркамол инсонлар қилиб тарбиялаш вази-
фасини ўтамоқда. Фуқаролар, аввало, ёшлар 
мустақил дунёқарашга эга бўлиб, улар онги-
да ватанпарварлик, миллий ғурур ва ифтихор 
туйғуси шаклланса, бегона ғоялар уларга таъ-
сирини ўтказа олмайди. Таъбир жоиз бўлса, 
аҳоли онгида юксак маънавият ва сифатларни 
шакллантириш умумхалқ ишидир. Уни фаол 

тарғиб қилиш оила, боғча, мактаб, олий таъ-
лим тизими, маҳалланинг асосий бурчидир, 
десак муболаға бўлмайди.

Жамиятда маънавийахлоқий тарбиянинг 
сусайиши қадриятлардан йироқлашиш, маъ-
навийахлоқий бегоналашувнинг юзага кели-
шига сабаб бўлади. Замонавий жамият риво-
жининг муҳим эҳтиёжларидан бири инсоният 
ва ҳар бир шахснинг тақдири билан бевосита 
алоқадор маданият ҳодисасининг мазмуни ва 
функцияларини замонавий тарзда тушуниш 
билан боғлиқ. Айнан ижтимоийлашув жараё
нида умуминсоний қадриятлар, хулқатвор 
меъёр ва қоидалари, бой маданий меросни 
ўзлаштириш орқали уларнинг ўзлигини англа-
шига эришилади.

Халқимиз ижтимоий тараққиётга интилиши 
ва чуқур маънавий салоҳияти билан янги Ўзбе-
кистонни барпо этмоқда. Замонавий шароитда 
мамлакатимизда жамият ва инсон фаровонлиги, 
ижтимоиймаънавий такомилини таъминлаш бо-
расида муҳим, ўз навбатида, юксак марра қўйи
либ, ёруғ истиқболни кўзлаган чоратадбирлар 
олиб борилмоқда. Ўзини ўзи ривожлантиришга 
қодир шахсни шакллантириш, бугун олаётган 
ҳар нафасини шу эл, шу халқ тинчлиги, давлат 
тараққиёти учун сафарбар қилиш, умуман, ке-
чаги натижа, кечаги қараш ва мезонлар бугун 
тарихга айланди, деб ҳисоблашимиз даркор. Шу 
вақтга қадар эришган ҳар қандай марраларимиз 
бизни қониқтирмаслиги ҳамда мана шу ўйфикр-
ларимизни миллий феноменга айлантирмоғи-
миз давр талабидир.

рақамлар гапирганда...
Болаларнинг мактабгача таълимга қамровини 

ошириш жуда катта иш. Келинг, бу бўйича қилинган 
ишларга бир қур назар ташлаймиз. Аввало, ўтган 
даврда боғчалар сони 5 баробар оширилди. Мактаб
гача таълимнинг турли шакллари йўлга қўйилди. 
Давлатхусусий шериклик, хусусий оилавий мактаб-
гача таълим ташкилотлари, мобиль гуруҳлар ташкил 
этилди. Буларнинг ҳаммаси болаларга илк ёшдан си-
фатли таълимтарбия бериш, уларни ҳар жиҳатдан 
етук қилиб тарбиялашни мақсад қилган.

Шу ишлар туфайли 2017 йилда 708 минг бола 
боғчага борган бўлса, бугун улар сони 2 миллиондан 
ошди. Бу ҳам бўлса кичик ёшдаги болаларни мак-
табгача таълимга қамраб олиш баробарида уларни 
ҳар томонлама ривожлантириш, келажакда яхши 
инсонлар қилиб улғайтириш учун қилинаётган катта 
ишлар.

Ҳаммаси яхши, лекин таълим 
сифати-чи?

20172021 йилларда соҳада асосий урғу айнан 
қамров масаласига қаратилган бўлса, эндиликда си-
фат масаласи кун тартибига чиқмоқда. Айнан макта-
бгача ёшдаги болаларнинг ривожланишига қўйила-
диган давлат талаблари ва “Илк қадам” давлат ўқув 
дастури яратилгани бу борада яхши иш бўлди. Жаҳон 
миқёсида тан олинган бу дастурнинг ўзига хослиги 
шундаки, у бола шахсига йўналтирилган. Ўйин мето-
ди орқали компетенциявий ёндашув асосида ишлаб 
чиқилган. Ушбу ёндашув мактабгача ёшдаги бола-
нинг ҳар томонлама етук, руҳан соғлом, жисмонан 
бақувват бўлиб ривожланиши учун хизмат қилиши 
керак. Боланинг мактаб таълимига ўтишида муҳим  
4 та компетенция шаклланади. Булар: коммуникатив, 

 фойдаланган ҳолда таълим сифатини баҳолаш жа-
раёнининг дастлабки икки босқичини ўтказяпмиз. 
Биринчи босқичи — мослашиш. Яъни ҳар қандай 
инструмент Ўзбекистон шароитига мослаштирилиши 
керак. Буни биз ўзимизнинг шароитга мослаштирдик. 
Биринчи босқичда иштирок этадиган ўнта боғчада 
халқаро консультант иштирокида таълим сифатини 
ўрганишда иштирок этадиган педагоглар тайёрлан-
моқда. Ҳар бир педагог махсус тренинглардан ўтади. 
Сўнг мана шу ўнта боғчада таълим сифатини текши-
рамиз. Халқаро инструментнинг самараси нимада 
кўринди, яна нимага эътибор қаратиш керак, деган 
саволларга ойдинлик киритилади. Баҳолаш инстру-
ментининг самараси кўзга ташлангач, шу йилнинг 
охиригача 100 та боғчада қўллаймиз. Бу баҳолаш 

ижтимоий, шахсий ва билиш  компетенциялари. Маз-
кур дастур буларнинг барчасини қамраб олган.

— Ўтган йили Ўзбекистонда биринчи марта 
таълим сифатини баҳолаш бўйича халқаро PISA 
имтиҳонлари ўтказилди. Бу синов эгаллаган били-
мидан келиб чиқиб, болани ҳаётий муаммони ечишга 
ўргатади. Бундан ташқари, бошқа халқаро дастурлар 
ҳам бор. Уларнинг ҳаммаси бирор йўналиш бўйича 
баҳолаш имконини беради. Энди мактабгача таъ-
лим сифатига келсак, шу кунгача бирорбир халқа-
ро инструмент орқали бу текширилмаган, — дейди 
Мактабгача таълим агентлиги директори ўринбо-
сари  Оятулло Раҳматиллаев. — Тўғри, мактабгача 
таълим ташкилотларини аттестациядан ўтказиш ва 
аккре дитация қилиш инструментлари бўлган. Шу 
орқали у ёки бу усуллар билан таълим сифатининг 
баъзи даражаларини билганмиз. Лекин очиқ ай-
тиш керак, бу бизга вазиятни яққол очиб бермаган. 
Қайси даражада, қайси масала бўйича ишлашимиз 
кераклигини билмаганмиз. Энди бу борада муай-
ян қадамлар қўйиляпти. Шу кечакундузда Жаҳон 
банки лойи ҳаси доирасида MELQO (measuring early 
learning quality outcomes), яъни эрта ёшдаги болалар 
таълими сифати ва натижаларини баҳолаш бўйи-
ча халқаро баҳолаш инструментлари қўлланяпти. 
MELQO инструменти бутун дунёда айнан мактабгача 
таълим тизимини баҳолайдиган инструмент.  Ундан 

 инструменти нафақат давлат мактабгача таълим 
ташкилотлари, балки оилавий боғчаларда ҳам қўл-
ланиб, ҳамма жойда сифат бир хиллиги таъминлана-
ди. Шу билан бирга, ҳар бир мактабгача таълим таш-
килотида бу борадаги камчиликларимизни аниқлаб, 
уларни бартараф этиш, жойларда мактабгача таъ-
лим сифатини ошириш бўйича кейинги қадамларни 
қўя бошлаймиз. Тўғри, ўтган даврда боғчалар сони 
жиҳатидан яхши кўрсаткичга эришдик. Чунки олди-
мизда дастлабки турган мақсад болалар қамровини 
ошириш эди. Энди эса тўлиқ сифатга эътибор қа-
ратиляпти. Мактабгача таълим сифатини таъмин-
лашда ўқувметодик таъминоти алоҳида аҳамиятга 
эгалигини айтиш керак. Бу бўйича ҳам муайян ишлар 
қилинмоқда. Мисол учун, ўтган йилнинг ўзида бирин-
чи марта нодавлат оилавий мактабгача ташкилотлар 
42 мил лиард сўмлик ўқувдидактик материаллар би-
лан таъминланди. Жорий йилда эса яна 8 мингта но-
давлат боғча 35 номдаги ўқув дидактикматериаллар 
билан таъминланиши кўзда тутиляпти. Шу кунларда 
бу ўқув материаллари тайёрлаб қўйилган. Янги ўқув 
йили бошида етказиб берилади. Бу ҳам нодавлат 
оилавий ташкилотларда таълимтарбия сифатини 
оширишга ёрдам беради.

Умуман, давлат мактабгача таълим ташкилоти 
бўладими ёки оилавийми — таълим сифатига қўйи-
ладиган талаб ягона. Чунки “Илк қадам” давлат ўқув 
дастури барча таълим ташкилотлари учун амал қи-
ладиган ягона ўқув дастуридир.

Педагог малакаси
Мактабгача таълим сифати, биринчи навбатда, 

шу тизимда ишлаётган педагоглар савияси, маҳора-
ти, тайёргарлик даражасига боғлиқ. Бугун тизимда 
150 мингдан зиёд мутахассис фаолият юритяпти. 
Ваҳоланки, бу кўрсаткич 2017 йилда атиги 58 минг 
эди.

2017/2018 ўқув йилидан бошлаб юртимизда-
ги олий таълим муассасаларида махсус сиртқи, 
2018/2019 ўқув йилидан бошлаб сиртқи ва кечки 
таълим шаклларида мактабгача таълим учун кадр-
лар тайёрлаш йўлга қўйилди. Мактабгача таълим 

 йўналиши бўйича бакалавриатда таълим олиш муд-
дати уч йил этиб белгиланди.

Қабул кўрсаткичларининг оширилиши, махсус 
сиртқи ва сиртқи таълим шаклининг ташкил этилиши 
натижасида кадрларга юқори эҳтиёжни инобатга ол-
ган ҳолда, сўнгги уч йилда мазкур таълим йўналиши 
бўйича қабул квотаси 2,5 баробар оширилди.

Шу йилнинг 25 июнь8 июль кунлари Мактабгача 
таълим агентлиги ва Корея халқаро ҳамкорлик агент-
лиги (КОICA) ўртасидаги ҳамкорлик доирасида мак-
табгача таълим соҳасидаги 15 нафар ўзбек мутахас-
сиси SOON CHUN HYANG университетида малака 
ошириш учун Корея Республикасига юборилди.

Таълимтарбия жараёнини самарали ташкил 
этиш мақсадида ўқувдидактик мажмуалар, қўллан-
малар, кўргазмали ва тарқатма материаллар, ривож
лантирувчи ўйинлар ва албатта, турли ўйинчоқлар 
давлат томонидан ҳар ўқув йили бошида етказилиб 
берилади. Ҳар бир педагог янги ўқув йилига иш ҳуж-
жатлари билан таъминланмоқда. Шулар қаторида, 
ҳар бир гуруҳда замонавий аудиовидео қурилмалар 
ўрнатилган бўлиб, таълим жараёнида фойдаланиш 
учун электрон ресурслар мавжуд.

кичкинтойларнинг катта 
ютуқлари

Шу йилнинг 2930 июль кунлари СанктПетербург 
шаҳрида “Academy IQ — 2023” IV Халқаро ментал 
арифметика олимпиадаси бўлиб ўтди. Олимпиада-
да Самарқанд вилояти Пайариқ туманидаги “Ман-
зурабону” нодавлат мактабгача таълим ташкилоти 
тарбияланувчилари Саидкамол Равшанов ҳамда 
 Сарвар Суннатов чемпион бўлди.

Ментал арифметикада қизиқарли топшириқлар 
орқали кичик билимдонлар нафақат ҳисоблашни ўз-
лаштиради, балки фикрлаш, хотира ва интеллектуал 
қобилиятини ривожлантиради. Бу каби нуфузли му-
собақаларда жажжи болажонларимизнинг ғалабаси 
юртимизда таълимтарбия тизимига берилаётган 
 эътибор бесамар кетмаётганини кўрсатади. 

Рисолат МАДИЕВА,
“Янги Ўзбекистон” мухбири

“а³лвой”

УшбУ матерИалнИ лотИн ёзУвИга асосланган ўзбек 
алИфбосИда ўқИш УчУн мазкУр QR-kodнИ сканер қИлИнг.

2023 йил 16 август, 162-сон Кўзгу6
31 август – қатағон қурбонларини ёд этиш куни

1930 йилда Раҳиманинг отаси вафот 
этиб, катта оиланинг барча ташвиши ёш 
қизнинг зиммасига тушади. 19301936 
йилларда колхозда бор ғайрати ва ши-
жоати билан меҳнат қилди. Ёш фаол 
сифатида ҳамма тадбирларнинг олд қа-
торида бўлди. Шўролар шаънига тинмай 
мадҳиялар куйлади. 1936 йилда 6 ойлик 
комсомол курсини битириб келиб, 1937 
йил январдан Митан тумани комсомол 
қўмитаси котиби ўринбосари бўлди. 1937 
йил июлда Тошкентда ўтган комсомол 
қурултойида қатнашди. ЎзССР комсомол 
ташкилоти котиби Исроил Ортиқов билан 
учрашиб, унга туман ёшларининг истак
ларини етказади, мавжуд муаммоларни 
муҳокама қилади. Шундан сўнг И.Ортиқов 
Митан тумани партия қўмитаси биринчи 
котиби Жуманиёз Матниёзовга чиқиб, 
Раҳима Исломова ва туман комсомолла-
рига ёрдам беришини сўрайди. 

Раҳима 1937 йил 7 августдан Митан ту-
мани комсомол қўмитаси котиби сифатида 
иш бошлайди ва қисқа вақтда ёшларни 
бир ғоя остида жипслаштириш, меҳнат-
кашларнинг турмуш шароитини яхшилаш 
 борасида катта ишларни амалга  оширишга 

орамиздаги одамлар

Ўта Бердиёровнинг 46 йиллик умри мак-
табда кечган. Қишлоғида илк бор қурилган 
мактаб биносига пойдевор қўйилганига ўзи 
гувоҳ. 

— Ҳеч эсимдан чиқмайди, — дейди 
отахон гўдакдай жилмайиб. — Биринчи 
синфни аъло баҳолар билан тугатганим-
дан сўнг мактаб маъмурияти мени 5 метр 
сатин билан мукофотлади. Матони олга-
нимдан сўнг энамнинг ҳузурига ғизиллаб 
учиб бордим. Воқеани тушунтирдим. Энам 
сатинни қўлига оларкан, кўзида ёш қалқди. 
Чунки шу парча матоҳ бир бош қўй баҳоси-
га тенг эдида. Афсуски, тўртинчи синфни 
битирган чоғимда уруш бошланиб қолди. 
Шушу даланинг одамига айландим. Ўн 
икки ёшимда хўжаликда табелчи бўлдим. 
Ит эгасини танимайдиган йиллар эди. Ер 
тўшанчи, осмон ёпинчиғимиз бўлган.

Отахон кафтига секин йўталиб олиб, 
ёшли кўзлари билан менга узоқ тикилиб 
турди. Сўнг уруш йиллари қишлоқда тирик 
жоннинг далага отланиб, эрта баҳордан 
лалми ерни кетмон билан ағдариб, жазира-
мада машоқ терганигача куйиниб гапирди. 

— Эллигинчи йили Ғаллачи қишлоғи аҳ-
лини оммавий равишда Қашқадарё соҳи-
лига яқин Пахтакор қишлоғига кўчиришди. 
Ўша пайтлари Самарқанд шаҳридаги уч 
йиллик ўқитувчиларни тайёрлаш курсида 
ўқирдим. Курсни битириб, мактабда ўқи-
тувчи бўлдим. Дарсликлар етишмасди. 
Ўқитувчилар ҳам кам. Ҳамма фандан ўқи-
тардим. Рус тили, математика, биология, 
она тили... Эллик тўртинчи йилдан бошлаб 
элдошларимизнинг кўпчилиги ўзи туғилиб 
ўсган қишлоққа қайтиб кетди.

Ўта Бердиёров йигирма олти ёшида 
Ғаллачи қишлоғидаги мактабга директор 
этиб тайинланади. Ўн саккиз километр 

 масофага қатнаб ишлашнинг ўзи бўла-
дими? Йўллар ёзда тизза бўйи тупроқ, 
қишбаҳорда лой, хуллас, йўл юрмоқ гўр 
азоби эди. Мактабга тўрт қишлоқдан ўқув-
чилар қатнарди. Яна дарсликлар етишмас, 
ўқитувчига муҳтожлик катта. У пайтлари 
ўқитувчиларнинг обрўси хўжалик раҳба-
риникидан кам эмасди. Лекин муаммолар 
ечимини топиш игна кўзидан арқон ўтка-
зишдек гап. 

Бир куни ҳузурига сариқдан келган, ўт-
тиз беш ёшлардаги ғўдайган эркак кириб, 
унга қоғоз тутади. Қараса, хўжалик раиси 
имзоси билан бундай жумлалар битилган: 
“Ўтажон, шу йигитни мактаб хўжалик му-
дирлигига ишга ол. 

Хўжалик раиси, район партия комитети 
бюроси аъзоси Карим Содиқов”. 

Ўтанинг пешонаси терлайди. Йигитга ер 
остидан нигоҳ солиб: “Жой бўш эмас. Шу 
гапни раисга айт”, дейди. Йигитнинг тарву-
зи қўлтиғидан тушиб, хонадан чиқади. Бир 
ҳафтадан кейин у яна пайдо бўлади. Ди-
моғдорлик билан директорга қоғоз тутади. 
Директор ўқиса, Чироқчи қишлоқ кенгаши 
раисининг буйруғи. Ўша вақтлари мактаб 
хўжалик мудири лавозими қишлоқ кенгаши 
томонидан буйруқлаштириларди. Ўтанинг 
бу гал фиғонидан ўт чиқади ва қоғозни 
йиртиб, йигитнинг юзига отди. “Мактабга 
директор эканман, менинг рухсатимсиз ҳеч 
ким ишламайди. Бор! Раисингга айт. Эши-
гимга бурун тиқмасин. Ўрин бўш эмас, деб 
тушунтиргандимку сенга”.

Шундан сўнг можарога нуқта қўйилади. 
Бир йилдан сўнг хўжалик раиси байрам 
арафасида келиб ўқитувчиларни йиғиб бир 
пиёла чой устида суҳбат қуради. Ўта раис 
мендан аразлаган бўлса керак, деган гу-
монда юрган эди, раиснинг ўзи гап қўшди: 

“Сендан имонли раҳбар чиқаркан. Одамни 
одамдан ажратмадинг. Қадрингнинг қад
рига етдинг. Биламан, ўқитувчиларингнинг 
маошига кўз тикмагансан. Бирортасини 
илигини қоқиб ишга жойламагансан. Тўғри 
таёқсан. Хушомадгўйликни ёмон кўрасан. 
Раҳбарнинг синчилиги мутахассисларни 
жойжойига қўйишида”.

— Олти йилдан сўнг янганг: “Ўзимизнинг 
мактабда ишланг. Етар тупроқлой кечиб 
юрганингиз, сиз ўқитувчи, мен кутубхоначи, 
бизга нима етмайди”, деб қолди, — дея жил-
маяди отахон. — Ариза ёзиб, уйга қайт дим.

— Сизни рашк қилганда, — дедим 
ўсмоқчилаб.

Отахон қаҳқаҳ уриб кулади ва бир 
зумда жиддийлашади. Ўйчан ҳолда:

— Олтмиш бешинчи йиллардан кейин 
халқ таълимидаям “бузилиш” бошланди. 
Ёш мутахассисни таъма эвазига ишга жой-

ЕР Т¤ШАНЧИ, ОСМОН ЁПИНЧИ¢ИМИЗ ЭДИ...
дейди чироê,чилиê 93 ёшли отахон, болалар шоири Ўта Бердиёр

Асаднинг ёқимсиз иссиғидан еру кўк ҳансирайди. Шамол ҳам қай бир 
кавакка бекиниб олгандай эсишдан тўхтаганки, ҳаво димлигидан 
бир қултум сув ичмай терга ботасан. Улкан тут дарахтидан учган 
сарғимтил барг тупидан ажралиб, вазнсиз ҳолатда ерга оҳиста учади. 
Унга қараб дунёнинг ўткинчилигини туясан. Не давру давронлар 
вақт товасида қоврилиб, тупроққа қўшилиб кетган. Ўтмишни тупроқ 
остидан излашимиз ҳам чин. Чунки “ҳаммасига гувоҳ ер ости”. лекин 
вақт чегарасини бузиб ўтганлар қанча. Қай давр бўлмасин, инсон 
манглайига яшаш ҳуқуқи битилган экан, ҳаёт сурурини тотмоқ, ўтган 
кунидан шукроналик туймоқнинг ўзи саодат. 

эришади. Айниқса, мактаб ва маориф 
ишларини ривожлантириш, ёшларнинг 
таълим олиши масалаларида фаол ҳара-
кат қилади. 

1938 йил 24 январь куни Ички ишлар халқ 
комиссарлиги Митан тумани бўлими Раҳима 
Исломовани ЎзССР ЖКнинг 571, 67модда-
лари билан айблаб, қамоққа олиш тўғрисида 
қарор чиқаради. 1938 йил 28 январь куни 
битилган ордер асосида уни ҳибсга олиша-
ди. Шахсий анкетасига кўра, бу вақтда оила 
аъзолари 67 ёшли онаси Ойтўла ая, 16 ёшли 
укаси Бозор, 14 ёшли укаси Нормурод ва 10 
ёшли синглиси Фозиладан иборат бўлган. 
Унинг абгор хонадонидан арзирли ҳеч нарса 
ҳам олинмади. Фақат кекса онахон ва бола-
лар жигарларининг изидан қон йиғлаганича 
қолиб кетди. 

1938 йил 4 февраль куни илк сўроқда 
ИИХК Митан тумани бўлими бошлиғи 
 Федяев унга ким сени аксилинқилобий таш-
килотга тортди, дея савол беради. Раҳима 
ўзига қўйилаётган айбловга чидай олмай 
йиғлаб юборади. У Митан ҳудудида ҳеч қа-
чон бунақа ташкилот бўлмаганини ва ўзига 
қўйилаётган айбловларнинг барчаси бўҳтон 
эканини таъкидлайди. 1938 йил 8 февраль 
куни Митан тумани ижроқўми Раҳима Исло-
мова ишини муҳокама қилиб, 5 кишини ту-
манда мавжуд қандайдир аксил инқилобий 
ташкилотга тортган “халқ душмани”, деб уни 
комсомолдан ҳайдашади. 

Раҳима Исломова 23 февралда тергов-
га чақирилиб, ундан бир неча варақларни 
имзолашини сўрашади. Раҳима рус ти-
лида ёзилган матнларнинг таржимасини 

 беришларини талаб қилади. Улар эса рад 
этиб, шу ердан имзо чекмай чиқмаслигини 
айтишади. Раҳима 5 мартгача тергов хо-
насида сақланади. Ўн бир кун давомида 
унга уйқу беришмайди, овқатсиз, фақат 
бир оз сув бериб тик турғазиб қўйишди. 
Сал қийшайса сўкдилар, урдилар, тепди-
лар. Бечора қиз эса биринкетин терговга 
келиб кетаётган эркакларни таниб, ёрдам 
бериб қолар, деган илтижо билан боқарди. 
Аммо жони ҳалқумида, қўрқувдан қалтираб 
турган кимсаларнинг кўзига ўзбек қизининг 
мунгли термулиши кўринмади, ҳеч ким ёр-
дам бериш ҳақида ўйламади. 

Раҳима ўн биринчи куни ўлар ҳолга кел-
гач, иложсиз йиқилади. Ақлий ҳолатининг 
бузилганини кўрган малъунлар унинг қўли-
га бир неча қоғозни тутиб имзолатишга му-
ваффақ бўлади ва камерасига судраб олиб 
бориб ташлайди. 

1938 йил 26 февраль санаси билан им-
золатилган сўроқ баённомасида гўёки Раҳи-
ма Исломова 1937 йил февралда Файзул-
ла Хўжаев ва Акмал Икромовни мақтагани, 
1937 йил май ойида  ЎзССР комсомол таш-
килоти котиби Исроил  Ортиқовнинг қабули-
га шахсан кириши унинг аксил инқилобий 
фаолияти сифатида талқин қилинади. 1938 
йил 16 май куни Митан туманида мавжуд 
бўлган аксилинқилобий миллатчи ташки-
лотнинг 12 аъзоси фош қилингани ҳақида 
қарор чиқарилди. Шу тариқа Митан тумани 
партия қўмитаси котиби Жуманиёз Матни-
ёзов, ўринбосари Намоз Мирзамаҳмудов, 
комсомол қўмитаси котиби Раҳима Исло-
мова, ўринбосари Дўстмурод Зиёев, ер 
бошқармаси бошлиғи ўринбосари Раҳмат 
Жўраев, МТС директори Жалол Саматов, 
жамғариш идораси мудири Санақул Соиб
назаров, ўринбосари Синдор Бабанов, 
“Сталин йўли” газетаси муҳаррири Латиф 
Даминов, ташкилотчи Аширбой Маҳамат
раҳимов, халқ суди  судьяси Борий Шаги-
валиев, халқ  терговчиси Отабой Каримов 

қамоққа олиниб, уларнинг аксари отиб 
ташланди.

Раҳима Исломова 1938 йил 1 октябрга-
ча Самарқанд турмасида сақланади. Сўнг 
Тошкентга келтирилиб, ундан фақат битта 
нарсани, айбини тан олишини сўрашди. 
Бироқ қачондир ҳақиқатнинг ғалаба қозони-
шига ишончи сўнмаган Раҳима ҳеч қачон бу 
туҳматларни тан олмаслигини айтиб туриб 
олади. Бундан жаҳли чиққан ва аллақа-
чон инсоний қиёфасини йўқотганлар уни 
13 кун давомида қоронғу ва зах карцерга 
ташлайди. Жазонинг 14куни ҳам “айбини 
тан олиш” ҳақидаги чақириққа у рад жаво-
бини беради. 

1938 йил 15 октябрь куни уни “учлик” 
йиғинига чақиришди. Бошидан ўтган бар-
ча кўргиликларини айтиб, ҳақиқатни талаб 
қиламан, деб турган Раҳимага ҳеч ким сўз 
бермади. Ҳеч бир гапсўзсиз 5 минут ўтмай 
ҳайъат унинг молмулки мусодара қилини-
ши ҳамда ўзи ЎзССР ЖКнинг 64, 67мод-
далари билан айбланиб, 8 йилга меҳнат 
тузатиш лагерига (МТЛ) ҳукм этилиши 
ҳақидаги қарорни ўқиб эшиттирди. 

Раҳима Исломова жазони Архангельск 
вилояти Котлас шаҳрида ўтай бошлади. У 
шу ерда ҳам ўзининг шижоати билан фаол-
лар сафидан ўрин олади. Кейинги икки йил 
давомида лагернинг зарбдорлар тахтаси-
дан тушмади. Айни пайтда вақт топиб, шўро 
давлатининг турли раҳбар идораларига 18 
маротаба шикоят аризаси ёзади. Афсуски, 
бу аризаларнинг бирортаси ўз манзилига 
етиб бормади, ҳатто эшикдан ҳам чиқмади. 

1941 йил 17 май куни маҳбуса Раҳима 
 Исломова СССР Олий Советига ариза ёза-
ди. Рус тилини билмагани учун хатни 1941 
йил 7 июнь куни Чурагулов таржимаси би-
лан манзилга йўллайди. У депутатларга му-
рожаатини суд менга ноҳақлик қилди, деб 
бошлайди. Шундан сўнг ўз ҳаёти, фаолияти 
ва бошидан кечирган барча ноҳақликларни 
батафсил баён қилади. Ўз фикрини умум-
лаштириб, “Мен мутлақ айбсизман, гуноҳсиз-
ман. Ўшанда 19 ёшда эдим, ҳозир 23 ёшда-
ман. Мана, 3 йилу 4 ойдирки қамоқдаман. 
У ёқда укаларим қолиб кетган. Депутатлар, 
ахир мен Ўрта Осиёданман, шимол совуғи 
соғлиғимни олди. Ёшлигим баҳори алам ва 
надоматлар ичида қолди. Илтимос, мени бу 
зулмат лагердан чиқаринглар, ноҳақ ҳукмни 
бекор қилинглар”, дейди. 

Ушбу ариза асосида Раҳима Исломова 
иши ҳам қайта кўриб чиқишга топширила-
ди. У прокурорнинг 1942 йил август ойидаги 
протести асосида ўша йил 18 ноябрь куни 
озодликка эришади. Раҳима тоталитар ту-
зум даврида таҳқирланган, хўрланган, ўл-
дирилган, зўрланган минглаб оналаримиз, 
опасингилларимиздан бири эди. Тўғри, 
у ажал эшигидан тирик қайтди. Ҳатто кўп 
йиллар колхоз раиси ҳам бўлиб ишлади. 
Бироқ шўролар мамлакатининг қанчалар 
тубанлигини, унинг манфур формали жал-
лодларини бир лаҳза бўлсин унутмади. 
Тунлари ўша малъунларнинг қилмишлари 
тушларига кириб уйғонса, қайтиб ухлашга 
қўрқиб тонгни унсиз йиғлаб кутарди. 

Тарих саҳифаларини варақласак, Раҳи-
ма Исломова каби ноҳақ қамалган ўзбек хо-
тинқизлари жуда кўплигига амин бўламиз. 
Уларнинг борйўқ айби бир миллатпарвар 
ўзбек ўғлонининг турмуш ўртоғи бўлгани 
ёки нене ниятлар билан илм олиб, олима, 
шоира, журналист, шифокор, муҳандис бў-
либ етишгани эди. Ватани учун бор меҳру 
шижоати билан курашга отланган бу мар-
дона аёлларнинг аччиқ қисматлари ҳақида 
ҳикоя қилиш ҳам қанчалар аламли ва оғир. 
Ушбу табаррук кунларда барча жабрдийда 
она ва опаларимизнинг гуноҳларини Ал-
лоҳим мағфират этсин, дея дуо қиламиз.

Баҳром ИРЗАЕВ, 
Вазирлар Маҳкамаси 

ҳузуридаги Қатағон 
қурбонлари хотираси 
давлат музейи катта 

илмий ходими

АлАм ВА нАДОмАтлАр иЧрА йи¡лАгАн 

лаштириш, борабора уларнинг маошига 
кўз олайтириш — эҳҳе, доимо кузатганман. 
Кечаги даврда ҳам раҳбарлар мактабни эси-
дан чиқариб қўйди. Мактабларда мих қоққу-
дай эркак қолмади. Одамлар болаларини 
 репетиторга беришга мажбур бўлди. Аллоҳ-
га шукр, бугун ўқитувчи мактабга қайтяпти, — 
деди эгилган бошини ғоз кўтариб.

Шу ўринда Чингиз Айтматовнинг “Бо-
лалар тинимсиз савол бериб, чарчашади, 
айниқса, уларга жавоб топиб беролма-
сангиз. Айрим отаоналарга бола уларни 
атайлаб боши берк кўчага тиқаётгандай 
туйилади. Бундай ўй билан асабийлашмай 
бўладими? Ҳаётдан зериккан ва чарчаган 
катталар учун болалари ўйламаса, яхши-
роқдай. Аммо бу фожиаку! Шунчалик кат-
та фожиаки, таърифлашга тил ожиз. Бола-
ликда табиатнинг беқиёс совғаси — ҳайрат 
ва англашни бой берган одам келажакда 
зерикарли умргузаронликка маҳкумдир. 
Унинг ёзмиши — мазмунсизлик, зерикиш, 
ишончсизлик”, дея башоратомуз  гапларини 

эсламай бўладими? Ана шу ўринда Ўта 
Бердиёрнинг “Рост гап” шеърини эсламоқ 
жоиз. Бола ва қуёш мулоқоти замирида 
табиатнинг инсониятга уйғунлиги тимсол-
лаштирилган. Шеър чиройли якунланган.

— Қуёш, ботар чоғингда
Қизариб кетдинг нечун?
— Жуда уялиб кетдим,
“Икки” олганинг учун.
Отахон қўлига қалам тутган қаламкаш 

аҳлини қўллабқувватлаган. Чироқчи ту-
мани адабий муҳитини жонлантиришга 
меҳнати сингган. 

— Назарни (Назар Шукур) ўйласам, бор-
лиғим қоронғилашади. Шеъриятда ўз йў-
лига эга бўлиб, дадил қалам тебратиб ке-
ларди. У тирик бўлганда катта шоир бўлиб 
кетарди. Жуда ёш кетди. Бир гал уйимга 

келганда очилиб гурунг қилдик. “Сиз мен-
га устозсиз”, деб айтди. Шолғомим чиқиб, 
кўйлагим жиққа ҳўл бўлди. “Назаржон, сен 
менга устозсан”, дедим. Унинг номи Чироқ-
чида машҳур бўлиб кетганди. Чироқчилик
лар биздан зўр шоир чиқяпти, деб дўппи-
сини осмонга отган пайтлар эдида, — ўз 
хотиралари билан ўртоқлашади отахон. —  
Чироқчида адабий муҳит ҳамиша яхши 
бўлган. Жўра Алимардон, Ғози Раҳмон, 
Қўчқор Бекмуродов, Қобил Эшмаматов, 
Норқул Тиловов, Маҳмараим Кенжаев, Аб-
дужалол Тайпатов, Ўроқ Равшан, Норқизил 
Кенгбоев, Ўктам Садин, Бахтиёр Жуманов 
ва кейинги ёш ижодкорлар эл назарида. 
Бахшичилик мактаби ўзи бир дунё.

Ўта Бердиёр эллигинчи йиллардан 
бери болаларга атаб шеърлару эртаклар 
ёзиб келади. Анвар Обиджон, Турсунбой 
Адашбоев каби таниқли болалар шоир-
лари унинг ижодига юқори баҳо берган. 
Анвар Обиджоннинг ушбу эътирофи буни 
тасдиқлайди: “Ўта ака ижодида болалар-
нинг қувлигию шўх қилиқлари истиора, му-
болаға, киноя санъатига уйғунлиги билан 
каттаю кичикка баравар ёқади. Болалар 
дунёси билан ҳамроҳ яшагани билан шеър
лари табиий ва самимийдир”. 

Отахон мамнун ҳолда табассум билан 
шеър ўқийди:

Бобом тулпорим дейди,
Момом шунқорим дейди,
Отам қўчқорим дейди,
Ўйлаб ўйга толаман,
Қачон одам бўламан?
Бу шеър нафақат болаларга, мўйсафид 

бўлсада, ҳаётда ўрин тополмай, инсоний-
лик сиёғи йўқ кимсаларга ҳам тааллуқли. 
Қочириму истиорани қаранг. Яхши шеър 
ёш танламайди, барчага баравар ёқади. 
“Шаҳардан хат” шеъри “ҳазил, ҳазилнинг 
таги зил” қабилида битилгани билан шуури-
мизда чақмоқ чақади. Миллатларнинг тотув 
ва иноқ яшаши билан бирга, шўро мустам-
лака сиёсатининг ҳам авраастарини ағда-
риб кўрсата олган, десак янглишмаймиз. 
Ҳатто ўзбеклар ҳам русча гаплашсада, кул-
гиси ўзбекчалигини  бундай тасвирлайди:

...Тoғaмлaр тургaн уйдa
Қирқ oилa яшaркaн. 
Ҳaммaси aҳил-инoқ,
Тинч oшини oшaркaн.
Қўшнилaри рус, 

тoжик...

Кунaрo кeлишaркaн.
Улaр русчa сўзлaшиб,
Ўзбeкчa кулишaркaн!
Ўта Бердиёр шеърларида халқона оҳанг 

ҳам устувор. Бу оҳанг “Қўрқитдим” шеъри-
да ёрқинлик касб этган:

Мeн қудуққa 
“Oв”, дeдим.
Ундaн кимдир
“Ёв”, дeди.
“Жим-e!” дeдим.
Жим бўлди.
Мeндaн қўрққaн
Ким бўлди?!
Ўта Бердиёр ижодида нишонига тега-

диган бундай шеърлар талайгина. Унинг 
“Қачон одам бўламан?”, “Икки қалб бир-
лашса”, “Чўпон бола орзуси”, “Ота на-
сиҳати” ва бошқа қатор тўпламлари нашр 
этилган. Ўзбекистон Ёзувчилар уюшмаси 
аъзоси.

Отахон синчи боғбон ҳам. Нафақага 
чиққандан кейин хўжаликдан бир гектар ер 
олиб токзор яратди. Қуёшнинг тилларанг 
нуридан ялтираб пишган узумга қараб қу-
вонади. Бугунги кунда 30 туп токи, турли 
мевали, манзарали 25 туп дарахти бор.

— Ўн бош қорамолим, 50 товуғим, 20 кур-
кам бор. Иқтисодим бақувват, худога шукр. 
Даромаддан янги китоб чиқармоқчиман. 
Ўзимга бекман. Ҳозир ишлайдиган давр кел-
ди, — дей ди отахон. — Одам ўз пайтавасига 
ўралиб қолмай, Аллоҳдан умр тилаб, янги 
орзулар билан яшаши керак. Инсон иродаси-
ни енгиш қийин. Иродаси собит кишилар ҳа-
ётнинг ҳар қандай тўсиғини ёриб ўтади. Бир 
юз йигирма ёшга кирсам, деган ниятдаман. Бу 
ёғи Аллоҳнинг айтгани бўлади. 

Унинг шукрона истагидан беихтиёр кўнгил 
ёришиб кетади. Шу ёшда ҳам элнинг тўйу 
маъракаларидан четда қолмайди. Набираю 
чеваралари қуршовида дунёнинг энибўйини 
ўлчайди. Ширин суҳбатлар кечганда, хоти-
ралари тилга киради. Нолишни ёмон кўра-
ди, айтар сўзидан ҳеч қайтмаган. Ҳозир ҳам 
китоб қўлидан тушмайди. Кўзойнакни тақиб, 
мутолаа қиладики, ҳайратга чўмасан.

Гурунгдан сўнг унинг дастурхон бошида 
эркин ўрнидан турганидан кўнглим тоғдай 
ўсди. Қўлларини баланд кўтариб:

Шамолларни ёлволтириб 
яшамоқдаман,

Дўстларимни қувонтириб 
яшамоқдаман, 

дея баралла шеър ўқиди.
Отахоннинг шижоатию ғайрати вужуди-

га сиғмай орзу, умид оғушида яшаётгани-
дан замин ҳам титраши бор гап.

Ўроз ҲАЙДАР,
шоир

 У 1918 йилда 
Каттақўрғоннинг Алижон 
қишлоғида камбағал 
деҳқон оиласида дунёга 
келган. раҳима оилада 
катта фарзанд бўлиб, ўта 
қизиқувчан, иқтидорли 
эди. Шўро мактабида аъло 
баҳоларга ўқиди. Унинг 
гўдак қалби шўро мактаби 
дастури, китоблари, киносига 
сингдирилган ёлғонлар 
билан тўлган эди. Ўзига 
юклатилган ҳар бир вазифани 
сидқидилдан бажарадиган 
бу оловқалб қиз 1929 йили 
комсомол сафига қабул 
қилинади. 

олтМиш бешинчи йиллардан кейин халқ таълиМидаяМ “бузилиш” 
бошланди. ёш Мутахассисни таъМа эвазига ишга жойлаштириш,  
бора-бора уларнинг Маошига кўз олайтириш — эҳ-ҳе, доиМо 
кузатганМан. кечаги даврда ҳаМ раҳбарлар Мактабни эсидан 
чиқариб қўйди. Мактабларда Мих қоққудай эркак қолМади. одаМлар 
болаларини  репетиторга беришга Мажбур бўлди. аллоҳга шукр, бугун 
ўқитувчи Мактабга қайтяпти.

